
Ripoti ya Haki za Binadamu ya 2008:  Tanzania  

 

OFISI YA DEMOKRASIA, HAKI ZA BINADAMU NA KAZI.   

Ripoti za Nchi za mwaka 2008 kuhusu Mwenendo wa Haki za Binadamu 

25 Februari, 2009 

 

Jamhuri ya Muungano wa Tanzania yenye idadi ya watu takriban milioni 

40, ni jamhuri inayofuata mfumo wa vyama vingi inayojumuisha bara na 
mkusanyiko wa visiwa vya Zanzibar; ambayo visiwa vyake vikuu ni 

Unguja na Pemba.  Muungano unaongozwa na Rais ambaye pia ni mkuu 
wa serikali; chombo chake kimoja cha kutunga sheria ni Bunge la Taifa 
(Bunge).  Pamoja na kwamba Zanzibar imeunganishwa kwenye mfumo wa 

serikali na chama wa nchi, ina Rais wake, mfumo wa mahakama na 
baraza la kutunga sheria na inaendelea kufanya mambo yake kwa uhuru.  

Kwenye uchaguzi wa mwaka 2005 wa Rais na wabunge, Jakaya Kikwete 
alichaguliwa kuwa Rais, na chama tawala cha Mapinduzi (CCM) kilipata 
viti vingi bungeni.  Waandalizi waliuona uchaguzi wa Muungano katika 

pande zote mbili za bara na Zanzibar kuwa ulikuwa huru na wa haki 
kabisa.  Hata hivyo, uchaguzi wa 2005 wa Rais kwa upande wa Zanzibar 
ulikuwa na ubishani, wenye dosari kubwa na vurugu zilizochochewa 

kisiasa.  Wakati viongozi wa kiraia kwa ujumla walidhibiti majeshi ya 
usalama, kulikuwa na matukio kadhaa ambapo askari wa majeshi ya 

usalama walifanya kazi peke yao bila ya uongozi wa serikali. 
 
Kulikuwa na matukio kadhaa ya matatizo ya haki za binadamu 

yaliyokuwa yakiendelea.  Polisi na walinzi wa magereza walitumia nguvu 
kubwa dhidi ya wafungwa au watuhumiwa, na wakati mwingine kufikia 

kusababisha kifo, na suala la polisi kutochukuliwa hatua limebaki kuwa 
ni tatizo; mazingira ya magereza yalikuwa mabaya na ya kutishia maisha; 
rushwa ilienea kwa kiasi kikubwa miongoni mwa polisi, na uvunjaji wa 

taratibu za kisheria; idara ya mahakama ilikabiliwa na rushwa na kukosa 
ufanisi hususan katika mahakama za mwanzo; uhuru wa kuzungumza 
na uhuru wa vyombo vya habari ulikuwa mdogo; tatizo la rushwa 

liliendelea kuwepo serikalini; mamlaka ziliwazuia wakimbizi kutembea; 
utumiaji nguvu dhidi ya wanawake katika jamii ulizidi; na biashara ya 

watu na ajira ya watoto yalikuwa ni matatizo. 
 

KUHESHIMU HAKI ZA BINADAMU 

 

Sehemu ya 1:  Kuheshimu utu wa mtu, ikiwa ni pamoja na Uhuru wa: 

a.   Kuondolewa maisha kiholela au isivyo halali 

 
Hakukuwepo na mauaji yaliyochochewa kisiasa na serikali au maofisa 

wake wa usalama katika mwaka huo; hata hviyo, mara kadhaa majeshi 
ya usalama yalitumia nguvu kubwa iliyosababisha mauaji ya raia.  Kwa 

mfano, mwezi Januari, wanakijiji wa kijiji cha Isaka wilayani Kahama 
waliripoti kwamba polisi wa nchini walimpiga hadi kufariki kijana James 
Deus, mwenye umri wa miaka 16 alipokuwa kizuizini; alituhumiwa 

kuhusika na wizi wa kutumia silaha katika kituo cha mafuta mkoani 
Shinyanga.  Hakuna taarifa zilizopatikana na jinsi uongozi 

ulivyoshughulikia mauaji hayo. 
 
Mwishoni mwa mwaka huo, maofisa wa polisi 15 waliotuhumiwa 

kuhusika katika mauaji ya wafanyabiashara wa madini na dereva wa 
teksi karibu na Dar es Salaam mwaka 2006 walishtakiwa kwa mauaji.  
Tume maalumu iliyoongozwa na Jaji wa Mahakama Kuu ilichunguza 

tukio hilo na kuhitimisha kwamba waathirika hawakuwa majambazi 
kama polisi walivyodai na wala hawakukataa kukamatwa. 

 

Vifo vilivyotokana na ghasia za makundi ya watu wenye hasira 
viliendelea, ikiwa ni pamoja na kupigwa mawe, kupigwa, kukatwakatwa 
kwa mapanga na kuchomwa moto vilipungua kufuatia kampeni ya 

serikali kwa umma na jitihada za asasi zisizo za kiserikali (AZISE) za 
kuzuia vurugu hizo.  Hata hivyo, kulikuwa na ripoti tano za watu 

kupigwa na makundi ya watu na mtu mmoja alipigwa hadi kufa kwa wizi 
mdogo.  Mwezi Februari, Mkuu wa Mkoa wa Mtwara Anatoly Tarimo 
alieleza kwa masikitiko kuwa watu 11 wamekufa kutokana na watu 

kujichukulia sheria mkononi katika miezi 13 iliyopita.  Gazeti la Uhuru 
toleo la tarehe 22 Julai liliripoti kwamba katika wilaya ya Chamwino, 
mkoani Dodoma, kundi la watu lilimpiga hadi kufa Lukas John baada ya 

kumchoma kisu baba mkwe wake wakati wa mgogoro wa kifamilia. 
 

Mwezi Septemba, Clarence Kipobota wa Kituo cha Sheria na Haki za 
Binadamu alivieleza vyombo vya habari kwamba ofisi yake ilirekodi 
matukio 17 ya vurugu za makundi, matukio 30 ya mauaji ya “wachawi”, 

na matukio 13 ya utesaji wa walio katika uangalizi wa polisi kuanzia 
Januari hadi Juni. 

 
Kuenea kwa imani ya uchawi na hofu ya wachawi kulisababisha 
kuendelea kwa mauaji ya wanaotuhumiwa kuwa wachawi yaliyofanywa 

na watu waliodai kuwa waathirika wa uchawi, ndugu wa waathirika, au 
makundi ya watu.  Akishughulikia mauaji ya Juni 7 ya kundi la watu 
kuwaua wanandoa wazee wawili kwa tuhuma kwamba walikuwa 

wachawi, Waziri Mkuu Mizengo Pinda alilaani mauaji ya wazee kwa 

tuhuma hizo na kumuomba kila mmoja kupeleka tatizo lake katika 
vyombo vya sheria badala ya kujichukulia haki mkononi. 

 
Ilikuwa ni vigumu kuwashtaki watu wanaolaumiwa kuwaua watuhumiwa 

wa uchawi kutokana na ukosefu wa polisi na mashahidi kutotaka 
kujitokeza, lakini serikali iliendesha mashtaka ya kesi kadhaa kama hizo.  
Mwezi Septemba, watu wanne walikamatwa kwa kumuua Nyabusa 

Nyanda mwenye umri wa miaka 60 katika wilaya ya Sengerema, mkoani 
Mwanza, baada ya kumtuhumu kuwa ni mchawi.  Hadi mwisho wa 
mwaka kesi ilikuwa inaendelea. 

 
Ingawa kulikuwa na ripoti zisizo rasmi za mamia ya watu maalbino 

kuuawa nchi nzima katika mwaka, takriban 26, wengi wao wanawake na 
watoto walithibitishwa kuuawa, na wengine wengi walikatwa viungo, 
katika imani potofu kupata utajiri.  Mwezi Oktoba maalbino walifanya 

maandamano ambapo wengi walisema kwamba kama serikali haiwezi 
kuwahakikishia usalama wao, watalazimika kutafuta hifadhi katika nchi 

za jirani.  Mwanzoni mwa mwaka, Chama cha Maalbino Tanzania 
kilieleza masikitiko yake kwa serikali kwamba hakuna mtu yeyote 
aliyekamatwa, na kuhoji kama serikali inapuuzia uhalifu huo. 

 
Baadaye, Rais Kikwete alitangaza kwamba polisi waliwakamata watu 47 
nchi nzima kwa makosa yanayohusiana na vifo vya maalbino.  Pia katika 

mwaka huo, Rais Kikwete aliagiza kuchukuliwa kwa hatua kali kwa 
waganga wa kienyeji wanaojihusisha katika shughuli kama vile kutumia 

viungo vya albino kutengeneza dawa zenye athari ya uchawi; na mwezi 
Aprili alitangaza kuteuliwa kwa albino – Al-Shaymaa Kwegyr – kuingia 
bungeni, ili kusimamia jitihada za seikali za kutetea haki za maalbino.  

Mwishoni mwa mwaka kulikuwa na watu kama hao takriban 270,000 
wanaoishi nchini. 
 

Kulikuwa na matukio mengine ya vurugu za makundi katika mwaka huo.  
Mifano ni kama:  watu watatu waliotuhumiwa kuiba ng’ombe na mahindi 

ambao walipigwa mawe hadi kufa na kuunguzwa kiasi cha 
kutotambulika huko mkoani Rukwa; watuhumiwa wawili wa wizi 
waliuawa msituni kati ya Malangali na Kasense; watu watatu waliteswa 

na kuchomwa moto na watu wenye hasira kwa uvuvi haramu; na kundi 
la watu wenye hasira lilimuua mtu kwa kuiba kuku wawili. 
 

b.  Utowekaji 

 

Hapakuwa na ripoti za utowekaji uliochochewa kisiasa 

c.   Utesaji na vitendo vingine vya Kikatili, Kinyamaa au Udhalilishwaji  

     au Adhabu 

 

Katiba na sheria vinazuia utesaji na adhabu za kikatili; hata hivyo, 
maofisa wa polisi waliwanyanyasa raia, kuwatisha, au vinginevyo 
kuwatendea vibaya watuhumiwa wa uhalifu na wafungwa katika mwaka.  

Vipigo ilikuwa ndiyo njia iliyotumika sana. Mwezi Aprili, zaidi ya 
wanakijiji 150 wa vijiji vya Ormelili, Embukoi na Orkolili katika wilaya ya 
Siha mkoani Kilimanjaro walipinga unyanyasaji wa mara kwa mara 

unaofanywa na maofisa wa polisi wa nchini.  Wanakijiji walilalamika 
kuwa polisi waliwalazimisha kuondoka kwenye nyumba zao na kuwapiga 

kwa kuchukua ardhi ya chuo cha polisi.  Pia iliripotiwa kuwa mwezi 
Aprilipolisi waliwapiga risasi na kuwajeruhi wachimbaji watatu wa madini 
wakiwatuhumu kufanyia kazi katika ardhi ya kampuni ya uchimbaji 

madini ya kimataifa. 
 

Mwezi Juni, Godbless Kiwelu wa Dar es Salaam aliwatuhumu polisi kwa 
kutumia nguvu kupita kiasi wakati wa kumkamata baada ya kugombana 
na mwezake.  Alidai polisi walimpiga na kumvunja miguu yote miwili.  

Mwishoni mwa mwaka, ripoti ya uchunguzi wa awali ilikuwa imekamilika 
na kupelekwa kwa Mkurugenzi Mwendesha Mashtaka kwa kuchukua 
hatua zaidi. 

 
Viongozi wa serikali za mitaa na mahakama mara mojamoja walitumia 

viboko kama adhabu kwa wahalifu watoto na watu wazima.  Kwa mfano, 
mwezi Agosti mahakama ya wilaya ya Shinyanga ilimhukumu kijana wa 
miaka 18 kuchapwa viboko vitano kwa kubaka.  Hata hivyo, zoezi la 

walimu kuchapa viboko liliendelea kupungua kwenye shule mbalimbali 
katika mwaka huo, kufuatia jitihada kwa umma sehemu zote zilizofanywa 
na Wizara ya Elimu, AZISE na vyombo vya habari.  Kulikuwa na uungaji 

mkono wa kuchapa viboko uliofanywa na wananchi. 
 

Kulikuwa na ripoti chache katika mwaka kwamba wanajeshi waliwapiga 
raia; madarasa kuhusu kuheshimu haki za binadamu na kupambana na 
shughuli za biashara haramu yaliongezwa katika mtaala wa wanajeshi.  

Hata hivyo, mwezi Februari wanajeshi kutoka Jeshi la Ulinzi la Wananchi 
Tanzania (TPDF) waliwashambulia na kuwaweka kizuizini wafanyakazi 

watano wa shirika la Maji Safi na Maji Taka Dar es Salaam (DAWASCO) 
waliowakatia maji kutokana na kutolipa bili za maji.  Pia wafanyakazi wa 
DAWASCO walishutumiwa na wanajeshi kwa kuiba simu zao za mkononi.  

Mwandishi mmoja wa gazeti aliyekuwa akipiga picha za tukio alilalamika 
baadaye kwamba wanajeshi walimnyang’anya kamera yake.  Kufuatia 
tukio hilo, Naibu Waziri wa Mambo ya Ndani, Hamis Kagasheki alisema 

tabia hiyo ya wanajeshi ilikuwa ni uvunjaji wa haki za binadamu na 

atawawajibisha.  Hakukuwa na ripoti ya matokeo ya mwisho ya tukio 
hilo. 

 
Katika mwaka, kulikuwa na ripoti kwamba maofisa wa Magereza 

waliwanyanyasa kingono watu walio mahabusu.  Mwezi Agosti, ofisa 
Magereza Hija Mchwao alikamatwa huko Zanzibar kwa kumbaka mtoto.  
Hadi mwisho wa mwaka hakuna tarehe ya mashtaka iliyokuwa imetajwa. 

 
 

Hali katika Magereza na Vituo vya Mahabusu 
 

 

Hali ya magereza iliendelea kuwa ya kikatili na kutishia maisha.  
Magonjwa yalikuwa ni kitu cha kawaida na yalisababisha vifo vingi 
magerezani.  Kulingana na ripoti za AZISE, sababu zilizoongoza kwa vifo 

zilikuwa ni magonjwa ya malaria, kifua kikuu, VVU/UKIMWI, 
kipindupindu na magonjwa mengine yaliyohusiana na kukosekana kwa 

usafi.  Zahanati za magereza zilitoa huduma chache tu za matibabu, na 
marafiki na wanafamilia wa wafungwa kwa kawaida walipaswa 
kuwapelekea dawa au fedha za kununulia dawa hizo.  Mwezi Februari 

mwaka 2007, katika kuzuia kuenea kwa VVU/UKIMWI magerezani, 
serikali ilianzisha vituo 12 vya unasihi na upimaji wa hiari ili kutoa 
huduma kwa asasi za kutoa adhabu.  

 

Zaidi ya magonjwa ya kuambukiza, serikali ilikiri kuwepo kwa matatizo 
makubwa ya msongamano wa watu, mahabusu kuwekwa kizuizini kwa 

muda mrefu, na kuwachanganya pamoja wafungwa watoto na watu 
wazima.  Ili kupunguza msongamano na kuharakisha usikilizaji wa kesi, 
maofisa wa polisi walitoa usafiri kwa wafungwa wa vijijini ili kufika katika 

mahakama za Dar es Salaam.  Pia mwezi Agosti ekari 395 za ardhi katika 
mkoa wa Arusha zilitengwa kwa ajili ya ujenzi wa gereza jipya.  Awali 

bunge lilitenga fedha za ujenzi wa gereza. 
 
Mwezi Aprili, wafungwa katika gereza la Bariadi mkoani Shinyanga 

walilalamika kwa Tume ya Haki za Binadamu na Utawala Bora 
(CHRAGG), chombo huru kilichoteuliwa na serikali, kwamba viongozi wa 

gereza walikuwa wanawanyima haki na huduma za msingi.  
Walilalamikia chakula duni, ukosefu wa dawa, na kutumia ndoo kama 
choo.  Wafungwa walisema kwamba walipodai mazingira bora, 

walitishiwa kwa vipigo na kufungiwa mahali palipotengwa.  CHRAGG 
iliripoti baadaye kwamba majengo ya vyoo yalijengwa katika baadhi ya 
magereza. 

 

Mwezi Oktoba huko Zanzibar, Mwenyekiti wa CHRAGG aliwasilisha 
matokeo ya ripoti ya uchunguzi wao kuhusu hali ya magereza kwa 

viongozi wa magereza huko Zanzibar na Pemba.  Ripoti iliarifu kwamba 

kulikuwa na msongamano mkubwa katika magereza na kwamba watoto 
wenye umri wa miaka chini ya 15 waliwekwa katika vyumba pamoja na 

wahalifu watu wazima. 
 

Mapema mwezi Oktoba wafungwa saba katika gereza la Keko, Dar es 
Salaam, waligoma kula ili kupinga kuwekwa kwao mahabusu kwa muda 
mrefu.  Walimaliza mgomo wao tarehe 9 Oktoba baada ya hakimu 

Semistocles Kaijage na watumishi wa mahakama kuu kutembelea gereza 
na kuwaahidi wafungwa kwamba kesi zao zitasikilizwa mwezi unaofuata. 
 

Magereza ya nchini yana wafungwa wenye hatia na walio kizuizini 
45,000, wakati uwezo wa juu wa magereza ni watu 27,653.  Wastani wa 

kusubiri kesi kwanza ulikadiriwa kutopungua miaka mitatu, kwa 
nyongeza ya miaka miwili ya kukamilisha kesi.  Jitihada za serikali za 
hivi karibuni za kuhakikisha kwamba mafuta yanakuwepo kwenye 

magari kwa ajili ya kuwapeleka wafungwa mahakamani na kwamba 
fedha zilizotolewa kwa shughuli za mahakama usiku, zilipunguza muda 

kuanzia kukamatwa hadi matokeo ya kesi kutoka takriban miaka saba. 
 
Katika mwaka huo, katika jitihada za kuboresha mazingira ya magereza, 

serikali ilianzisha Idara ya Malalamiko ya Wananchi yenye jukumu la 
kutembelea mahabusu, wafungwa, wafungwa wajawazito na watoto wa 
wafungwa. 

 

Katika mwaka wakati mwingine walinzi waliwapiga na kuwanyanyasa 
kingono wafungwa.  Mwezi Julai maofisa wa polisi wa Zanzibar walimpiga 

risasi ofisa Pandu Ndame kwa kumbaka msichana wa shule mwenye 
umri wa miaka 13 katika kituo cha polisi.  Hakuna taarifa iliyotolewa 
kuhusiana na mwelekeo wa kesi mbili tokea mwaka uliopita; moja 

ikihusisha ubakaji wa mfungwa mwanamke mwenye miaka 15, na 
nyingine ilikuwa ni uchunguzi wa kubakwa kwa binti wa shule ndani ya 

kituo cha polisi. 
 
Mwishoni mwa mwaka hakukuwa na taarifa zaidi kuhusu tukio la Agosti 

2007 la watumishi wa magereza ambao wanatuhumiwa kuwapiga vibaya 
na kuwaibia vijana wanane mahabusu baada ya mtumishi wa magereza 
kuwatuhumu baadhi yao kuwa wamemuibia. 

 
Sheria inataka wafungwa kutenganishwa kwa kuzingatia umri na jinsia, 

iwe mtu anasubiri kesi au ameshtakiwa kwa uhalifu.  Hata hivyo, 
kulikuwa na jengo moja tu kwa ajili ya watoto, ambalo lilitumika kwa 
kuwahifadhi wavulana.  Wasichana sehemu zote waliwekwa katika 

majaribio.  Watoto wa kiume wanaosubiri kesi waliwekwa katika moja 
kati ya mahabusu tano. 

 



7 
 

Mara nyingi viongozi waliwahamisha wafungwa kwenda magereza 
mbalimbali bila ya kuzitaarifu familia zao. 

 
AZISE za hapa nchini, mashirika ya kimataifa na waangalizi wa 

kidiplomasia waliruhusiwa kufuatilia hali ya magereza katika mwaka 
huo.  Kamati ya Kimataifa ya Msalaba Mwekundu iliwatembelea 
wafungwa katika Mahakama ya Kimataifa ya mauaji ya Rwanda huko 

Arusha, na iliwatembelea wakimbizi katika magereza mbalimbali nchini 
kote ili kufuatilia kama haki zao za msingi zinafuatwa.  Ofisi ya Kamishna 
wa Umoja wa Mataifa wa Masuala ya Wakimbizi (UNHCR) ilitembelea 

magereza yanayowashirikilia wakimbizi kujua hadhi yao ya ukimbizi na 
kutoa msaada kwa wale ambao wanaamini wamekamatwa kimakosa na 

kuhukumiwa kwa uhamiaji haramu.  Pia AZISE za kimataifa na kitaifa 
ziliwatembelea wafungwa na kuwapa msaada wa kisheria na kibinadamu. 
 

Katika mwaka huo Tume ya Haki za Binadamu na Utawala Bora 
(CHRAGG) ilitembelea idadi kubwa ya magereza kukagua mazingira, 

ikiwa ni pamoja na chakula na maji, huduma za vyoo na msongamano 
katika vyumba vya kulala.  Tume pia ilikagua hali ya maisha ya walinzi 
na mifumo ya kuhifadhi chakula.  Wafungwa walilalamika kwa Tume 

kuhusu kukaa kwa muda mrefu mahabusu, kutokuwa na nakala za 
uamuzi au hukumu zinazohitajika ili waweze kukata rufaa za kesi zao, 
kuwekwa karibu sana na wafungwa wenye magonjwa ya kuambukiza 

kama vile kifua kikuu, kukosa mablanketi, na kukaguliwa miili yao 
wakati  wanapoingia na kutoka gerezani.  Kisheria tume lazima iripoti 

kwa serikali na kufanya ziara za ufuatiliaji za mara kwa mara ili 
kuhakikisha kwamba hatua imechukuliwa.  Kisha Idara ya Magereza 
iyape madaraja magereza na ripoti na madaraja yawekwe wazi kwa ajili ya 

maoni ya wananchi.  Kwa kuzingatia ripoti hizo, magereza moja lilitakiwa 
kujenga vyoo badala ya ndoo ambazo wafungwa wamekuwa wakitumia. 
 

 

Ukamatwaji au Kuwekwa Kizuizini Kiholela 
 

 

Katiba inakataza ukamatwaji na uwekwaji kizuizini kiholela; hata hivyo, 
yote mawili yalikuwa ni matatizo. Kwa mfano, tarehe 11 Mei, polisi 
walivamia makazi ya raia saba wa Pemba ambao walituma maombi kwa 

Umoja wa Mataifa wakiomba kutambuliwa kwa haki za Wapemba za 
uamuzi binafsi.  Waliwekwa kizuizini kwa sikku sita kwa “kwenda 

kinyume na Katiba” na kisha waliachiwa kwa dhamana kwa kuwa 
uchunguzi wa jambo hilo uliendelea.  Kwa mujibu wa wawakilishi kutoka 
chama cha upinzani cha Civic United Front, mwishoni mwa mwaka 

uchunguzi ulikuwa unaendelea na raia bado walitakiwa kuripoti katika 
vipindi kwenye kituo cha polisi. 

Dhima ya Polisi na Vyombo vya Usalama 
 

 

Jeshi la polisi la taifa, chini ya Wizara ya Usalama wa Raia, lina jukumu 
la msingi la kuendeleza sheria na utulivu.  Kitengo maalumu kinachoitwa 
Kitengo cha Jeshi la Kuzuia Fujo kinashughulikia maandamano haramu 

na fujo.  Sungusungu wa doria – ulinzi jamii na vikundi vya kupambana 
na uhalifu vya kijiji – pia vilifanya kazi na viongozi wa serikali za mitaa 

kulisaidia jeshi la polisi katika makambi ya wakimbizi na maeneo 
mengine.  Kitengo cha Wizara ya Ulinzi kinawajibika na usalama wa nje 
pamoja na baadhi ya majumuku ya ndani ya nchi. 

 
 

Jeshi la polisi liliendelea kupata fedha kidogo na zisizotosha kabisa 
 

 
Matumizi ya nguvu kubwa ya polisi, rushwa ndani ya polisi na kinga yao 

yalikuwa ni matatizo makubwa.  Katika mwaka huo kamishna wa fedha 
na utawala wa majeshi ya polisi, Clodwig Mtwere, alieleza kwamba idara 
ya polisi ilikuwa inapambana na rushwa ya ndani kwa kutoa semina nchi 

nzima na hatua za papo hapo zilichukuliwa dhidi ya maofisa wa polisi 
wanaohusishwa katika kufanya makosa.  Mtwere alisema programu hii 
imesababisha kupungua kwa malalamiko dhidi ya polisi, lakini madai 

yake hayakuweza kuthibitishwa. 
 

Mara nyingi polisi walikuwa kama waendesha mashtaka mbele ya 
mahakama.  Wataalamu wengi wa mahakama walipinga utaratibu huo 
wa kuwaruhusu polisi kushirikilia ushahidi katika kesi za jinai.  Kwa 

mujibu wa ripoti za AISE, kulikuwa na matukio ambapo ushahidi 
uliripotiwa kupotea, na wakati mwingine watuhumiwa kukwepa 

mashtaka kwa kuwaleta maofisa wa polisi. 
 
Katika mwaka huo kuliendelea kuwa na makala za magazeti, malalamiko 

ya raia na ripoti za rushwa ya polisi kutoka ofisi mpya iliyoanzishwa ya 
Taasisi ya Kuzuia na Kupambana na Rushwa (TAKUKURU).  Mwezi Juni, 
gazeti la Habari Leo lilichapisha utafiti wa serikali kuhusu umaskini na 

maendeleo nchini ambapo iligundua kwamba wananchi wa mikoa 10 kati 
ya 21 ya Tanzania bara wanalichukulia jeshi la polisi kama asasi 

inayopokea sana rushwa, ikifuatiwa na mahakama na kisha mfumo wa 
mahakama.  Daily News, gazeti la kila siku la tarehe 2 Septemba, liliripoti 
kwamba polisi wawili walikamatwa mkoani Singida kwa kupokea rushwa.  

Katika mwaka huo kesi ilianza ya polisi wawili waliokamatwa mwaka 
2006 baada ya madawa ya kulevya kuibiwa kutoka katika uangalizi wa 

polisi katika Kitengo cha Kupambana na Madawa ya Kulevya cha Wizara 
ya Mambo ya Ndani Jijini Dar es Salaam. 

Katika mwaka polisi iliendesha semina ya mafunzo kuhusu uchunguzi na 
upelelezi, haki za binadamu, kupambana na biashara haramu ya watu, 

kuharakisha uchunguzi, kukamilisha kesi za jinai na jinsi ya 
kushughulikia wanachama wa vyama vya siasa vya upinzani.  Tarehe 14 

Julai, Inspekta Mkuu wa Polisi Saidi Mwema alifungua semina ya siku 
sita kuwaelimisha maofisa wa polisi kuhusu makosa ya kingono dhidi ya 
wanawake na watoto.  Wakati mwingine polisi wanashirikiana na 

wataalamu wa kimataifa kwa ajili ya mafunzo. 
 
Sheria inatoa hadhi ya kisheria kwa vikundi vya sungusungu 

vinavyopambana na uhalifu.  Wanachama wa sungusungu 
wanachaguliwa kutoka katika jamii na serikali za mitaa wakishirikiana 

na wananchi.  Wana mamlaka ya kukamata watuhumiwa; wanatumia 
virungu lakini sio silaha za moto.  Familia za jirani ambamo sungusungu 
kawaida hufanyia shughuli zao, ama wanachangia fedha kwa 

Sungusungu kwa ajili ya doria, au wanatoa mtu wa kujitolea kushiriki 
katika doria.  Katika makambi ya wakimbizi, vikundi vya Sungusungu 

vinavyoundwa na wakimbizi wanaofanya kazi kama vikosi vya ulinzi 
vikisaidia dhamira za polisi wa kawaida.  Baadhi ya vitengo vya 
Sungusungu vilipingwa kwa kutumia nguvu nyingi, ikiwa ni pamoja na 

kuwapiga watuhumiwa hadi kusababisha kifo.  Mwezi Machi, wakazi wa 
vijiji vya Chabalala, Nyabishenge na Kaisho Mkoani Kagera waliwaomba 
viongozi wao wa wilaya kuchukua hatua dhidi ya Sungusugu kwa 

kuwashawishi mara kwa mara wanakijiji kuchukua hatua kwa makundi. 
 

 
Kukamata na Kuweka kizuizini 
 

Sheria inataka watu watiwe mbaroni kwa hati za kukamatwa kuzingatia 
ushahidi wa kutosha, na mamlaka kwa jumla zinafuata sheria.  Aidha, 
sheria inamtaka mtu anayekamatwa kwa uhalifu, tofauti na mahabusu 

wa usalama wa taifa, ashtakiwe mbele ya hakimu ndani ya saa 24 baada 
ya kukamatwa; hata hivyo, kiutendaji polisi walishindwa kutekeleza 

sharti hili.  Sheria inawapa watuhumiwa haki ya kuwasiliana na 
mwanasheria au kuzungumza na wanafamilia, lakini wakati mwingine 
mamlaka iliwanyima haki hii.  Kupata ushauri wa haraka imekuwa 

vigumu kutokana na ukosefu wa wanasheria katika maeneo ya vijijini, 
ukosefu wa mawasiliano na  miundombinu na kutojua kusoma na 

umaskini wa watuhumiwa.  Mamlaka zilitoa haraka taarifa ya mashtaka 
dhidi ya mahabusu.  Serikali ilitoa uwakilishi wa kisheria kwa 
washtakiwa fukara na kwa watuhumiwa wote  walioshtakiwa kwa mauaji 

au uhaini.  Sheria hairuhusu dhamana kwa makosa ya mauaji na uhaini.  
Kulingana na hukumu ya mahakama kuu ya Julai 2007, kukataa kutoa 
dhamana kwa kosa la unyang’anyi wa kutumia silaha si suala la 

kikatiba.  Uamuzi huo uliipa serikali miezi 18 ya kufanya mabadiliko 
muhimu ya sheria; hata hivyo, mwishoni mwa mwaka hapakuwa na 

mabadiliko ya kisheria yaliyoripotiwa.   Dhamana inapotolewa katika 
baadhi ya kesi, masharti magumu ya uhuru wa kutembea na kujumuika 

yanawekwa.  Katika mahakama za mwanzo na za wilaya, wakati 
mwingine rushwa iliamua kama dhamana ilitolewa au kutotolewa. 

 
Chini ya sheria Rais anaweza kuamuru kukamatwa na kuwekwa kizuizini 
bila ya dhamana kwa muda usiofahamika kwa mtu yeyote anayedhaniwa 

kuwa ni hatari kwa amani ya wananchi au usalama wa taifa.  Kisha 
serikali iwaachie watu waliowekwa kizuizini ndani ya siku 15 au 
kuwataarifu sababu za kuwaweka kizuizini; aidha, inamruhusu aliye 

kizuizini kuhoji misingi ya kuweka kwake kizuizini katika vipindi vya siku 
90.  Serikali ina uwezo mkubwa wa kumuweka mtu kizuizini chini ya 

sheria, uwezo huo unawaruhusu wakuu wa mikoa na wilaya kumkamata 
na kumuweka kizuizini ndani ya saa 48 mtu yeyote ambaye anaweza 
“kuharibu utulivu wa wananchi.”  Katika mwaka huo sheria hii 

haikutumika. 
 

Katika mwaka huo mahakama ziliendelea kusikiliza kesi za kupinga 
uchaguzi zilizotolewa na pande ambazo hazikuridhika kuhusiana na 
uchaguzi wa 2005.  Hadi kufikia mwisho wa mwaka moja kati ya kesi 36 

kama hizo ilikuwa imeamuliwa:  30 walishinda walalamikaji na moja 
alishinda mlalamikiwa.  Kesi tano zilifutwa kwa kushindwa kutimiza 
masharti ya kisheria. 

 
Mwaka 2007, takriban asilimia 44 ya watu walioko gerezani walikuwa 

mahabusu waliosubiri kesi.  Mahabusu walioshtakiwa kwa makosa ya 
jinai kwa ujumla walisubiri miaka kadhaa kabla ya kusikilizwa kwa kesi 
zao kutokana na muda unaotakiwa kukamilisha uchunguzi wa polisi, 

ukosefu wa mahakimu wa kusikiliza kesi, na bajeti finyu katika 
mahakama.  Kuomba rushwa kulichelewesha zaidi kusikilizwa kwa kesi 
nyingi.  Wakati mwingine kukaa mahabusu kulizidi hukumu iliyotolewa 

kwa uhalifu.  Waangalizi walikadiria kwamba asilimia 5 ya watu 
waliowekwa rumande hatimaye walitiwa hatiani, na mara nyingi wale 

waliotiwa hatiani tayari walikuwa wameshatumikia hukumu zao kamili 
kabla ya kesi zao kusikilizwa.  Kiongozi mmoja wa serikali alikadiria 
kuwa ilichukua miaka mitano kwa kesi za mauaji kufika mahakama kuu.  

Kulingana na makala ya Machi 2007 katika gazeti la Guardian, baadhi ya 
watuhumiwa walikaa miaka mingi hadi 15 gerezani bila ya kesi zao 

kusikilizwa mahakamani. 
 
Mwezi Oktoba, zaidi ya mahabusu 57 walikataa kushuka kwenye basi 

katika mahakama ya mkoa wa Arusha kwa sababu uchunguzi wa kesi 
zao ulichukua muda mrefu.  Wafungwa walimshutumu ofisa wa makosa 
ya jinai wa mkoa kwa kuchelewesha uchunguzi.  Wafungwa pia 

walilalamika kwamba wafungwa wenzao waliachiwa ndani ya miezi sita 

ya kukamatwa kwao kama waliwahonga maofisa husika.  Wafungwa hao, 
wakiwa wanashtakiwa kwa mauaji, hawakustahiki dhamana. 

 
 
 

e.     Kunyimwa Hukumu ya Umma ya Haki 
 

Katiba inaruhusu mahakama huru; hata hivyo, mahakama iliendelea 
kukabiliwa na upungufu wa fedha, rushwa, kukosa ufanisi na ushawishi 
wa wakubwa.  Rushwa ilienea hususan miongoni mwa wafanyakazi wa 

kada ya chini ya mahakama na makarani wa mahakama. 
 

Makarani wa mahakama wanachukua rushwa kuamua kufungua au 
kutofungua kesi na kuficha au kuelekeza majalada ya wale 
wanaotuhumiwa kwa uhalifu kusiko.  Kufuatana na taarifa za habari, 

mahakimu wa mahakama za chini mara kwa mara hupokea rushwa ili 
kuamua rufaa ya kesi zinazotoka mahakama za mwanzo kwenda 
mahakama za wilaya.  Toleo la Desemba 2007 la Nipashe liliripoti 

kwamba TAKUKURU ilimkamata hakimu wa mahakama ya wilaya ya 
Temeke, akishtakiwa kwa kuomba rushwa ya shilingi milioni 4 (karibu 

dola za Marekani 3,600).  Gazeti hilohilo liliripoti kukamatwa kwa 
hakimu mwingine wa mahakama ya hakimu mkazi wa Kisutu kwa 
kuomba rushwa ya shilingi 60,000 (Dola za Marekani 50).  Hadi 

mwishoni mwa mwaka kesi zote mbili zilikuwa zinasubiri kupangiwa 
tarehe ya kusikilizwa. 

 
Wizara ya Sheria ya Muungano ilikabiliwa na uhaba wa majengo ya 
mahakama.  Mwezi Aprili 2007 mtumishi mwandamizi wa mahakama 

kuu huko Dar es Salaam aliripotiwa kuwaambia watumishi wa 
marekebisho ya sekta ya sheria kwamba mikoa minane katika nchi haina 
mahakama kuu.  Kwa kiasi kikubwa tatizo hili lilishughulikiwa kwa kuwa 

na mahakimu wanaozunguka na waendesha mashtaka na wanasheria 
watetezi, lakini gharama ya kusafiri kwenda mahakama ya karibu mara 

nyingi kulizuiwa.  Katika mwaka Wizara ya Sheria ya Zanzibar pia 
ilikabiliwa na uhaba wa mahakimu na majaji;  Zanzibar iliazima majaji 
na mahakimu wa ziada kutoka bara na Naijeria ili kuharakisha mchakato 

wa usikilizaji kesi. 
 

Mifumo yote miwili ya sheria ya muungano na Zanzibar inafuata sheria 
za Uingereza na pia inatambua sheria za kimila na Kiislamu katika kesi 
za madai.  Katika masuala ya uhalifu Wakristo na Waislamu 

wanaongozwa na sheria za bunge au sheria za Uingereza. 
 
Tume ya Huduma za Kimahakama, inayoongozwa na mwanasheria Mkuu 

wa Mahakama ya Rufaa, inawateua majaji wote isipokuwa wale wa 
Mahakama ya Rufaa na Mahakama kuu, ambao wanateuliwa na Rais.  

Mahakama zote, ikiwa ni pamoja na mahakama ya Kiislamu huko 
Zanzibar, zinahudumiwa na watumishi wa serikali. 

 
Nchi ina mfumo wa mahakama wa ngazi tano za mahakama ambao 

mahakama ya juu ni Mahakama ya Rufaa.  Aidha, huko Zanzibar, 
ambako karibu idadi kubwa ya wananchi ni waislamu kuna mahakama 
za kadhi za Kiislamu ambazo zina mfumo wake wa msonge ambao 

unaongozwa na Mahakama ya masuala yanayohusu sheria za Kiislamu 
za kimila kuhusu familia na mambo yanayohusiana.  Kwa upande wa 
bara, Sheria za kiraia kwa kawaida zinaongoza watu wote wanaohusika 

katika kazi za uangalizi wa mtoto na talaka.  Sheria ya Kiislamu na 
kimila zinasimamia masuala mengine ya kifamilia kwa Waislamu na 

Wakristo.  Suala la kuanzisha mahakama ya kadhi kwa upande wa bara, 
ambalo limewagawa viongozi wa Kiislamu na Kikristo, limebakia kuwa 
lenye ubishi. 

 
Kulikuwa na mahakama moja ya watoto; hata hivyo, ilizidiwa kwa kazi na 

ilishughulikia kesi za wakosaji watoto wa Dar es Salaam tu.  Wakosaji 
watoto katika mikoa mingine katika matukio mengi walishtakiwa katika 
mahakama za watu wazima, au walisubiri kwa miezi mingi ili 

kusafirishwa kwenda katika mahakama ya watoto. 
 
Pia sheria inataja mahakama za biashara, mahakama za ardhi, 

mahakama za nyumba na mahakama za kijeshi.  Mahakama za kijeshi 
haziwashtaki raia, lakini wadaiwa wanaotuhumiwa na mahakama za 

kijeshi wanaweza kukata rufaa Mahakama Kuu na Mahakama ya Rufaa. 
 

 

Taratibu za Mashtaka 
 
 

Ukiondoa matukio kadhaa, kesi za jinai zilikuwa wazi kwa wananchi na 

vyombo vya habari.  Mahakama zinazoendesha mashtaka kwa siri – kama 
vile kesi za biashara ya madawa ya kulevya – kwa ujumla zinatakiwa 
kutoa sababu za kufunga mashtaka.  Katika kesi zinazohusisha 

watuhumiwa wa ugaidi, sheria inaeleza kwamba kila mmoja isipokuwa 
pande zenye maslahi zinaweza kuondolewa na kwamba taarifa inaweza 
kuwa katika taratibu maalumu kwa ajili ya kuwalinda mashahidi.  Sheria 

inawakataza wanasheria kujitokeza au kuwatetea wateja wao katika ngazi 
ya mahakama za mwanzo. 

 
Mabaraza ya wazee hayatumiki.  Sheria inataja dhana ya kutokuwa na 
hatia.  Wadaiwa au mawakili wao wanaweza kupata ushahidi ambao 

serikali inao, haki ya kuwahoji mashahidi, na haki ya kuwasilisha 
ushahidi kwa niaba ya mdaiwa.  Washtakiwa wote wanaoshtakiwa kwa 
kesi ya madai au ya jinai – isipokuwa pande zinazopelekwa mbele ya 

mahakama za kadhi na kesi zinazochunguza uhalali kikatiba wa sheria 

za Zanzibar – zinaweza kukata rufaa ya uamuzi kwa mahakama kuu na 
Mahakama ya Rufaa.  Sheria inataja haki ya ushauri huru kwa wadaiwa 

wanaotuhumiwa kwa mauaji na uhaini pamoja na washtakiwa 
wasiojiweza katika kesi nyingine ngumu.  Washtakiwa wasiojiweza walio 

wengi wanaoshtakiwa kwa makosa madogo hawana mshauri wa kisheria. 
 
Kulikuwa na mawakili wachache wanaofanya shughuli nchini, ingawaje 

idadi iliendelea kuongezeka.  Washtakiwa wengi katika maeneo ya mijini 
ambao hawakuweza kumudu kutumia mwakilishi wa kisheria au 
mwanasheria; walijiwakilisha wenyewe mahakamani, lakini wanawake na 

wenye shida kiuchumi walipewa msaada wa kisheria bure uliotolewa na 
serikali na baadhi ya AZISE, kama vile Chama cha Wanasheria 

Wanawake Tanzania (TAWLA) na Asasi ya Kitaifa ya Msaada wa Kisheria. 
 

 

Wafungwa wa kisiasa na walio kizuizini 

 
 

Hakukuwa na ripoti za wafungwa wa kisiasa au waliowekwa kizuizini. 
 

Taratibu za mahakama za madai na marekebisho 

Kuna majaji wa kujitegemea na waadilifu katika masuala ya raia.  
Mashtaka ya madai yanasimamiwa Mahakama Kuu au katika ngazi ya 

hakimu au wilaya.  Watu wanaweza kuleta kesi mahakamani wakitafuta 
fidia au kuacha kukiuka haki za binadamu; hata hivyo, taratibu za 
mahakama za madai mara nyingi zilikuwa zinachelewa, hazina ufanisi na 

zenye kula rushwa. 
 

 

f.   Kuingilia kiholela Faragha, Familia, Nyumba au Mawasiliano 
 
Kwa ujumla sheria inakataza matuko kama hayo bila ya kuwa na hati ya 

upekuzi; hata hivyo, serikali mara nyingi haiheshimu kukataza huko.  Ni 
mahakama tu zinazoweza kutoa hatia ya upekuzi; hata hivyo, sheria pia 
inaidhinisha upekuzi wa watu na majengo bila ya hati kama ni lazima ili 

kuzuia upotevu au uharibifu wa ushahidi au kama mazingira ni ya hatari 
na ya haraka.  Katika mwaka vyombo vya usalama viliongeza kupata hati 

za upekuzi kwa mujibu wa sheria, na raia wana uelewa mkubwa wa 
uhuru wao wa kiraia na walilalamika pale ulipokiukwa. 
 

Sheria inayohusiana na ugaidi inawaruhusu maofisa wa polisi wa vyeo 
vya juu kufanya upekuzi bila ya hati katika baadhi ya kesi za haraka; 
hakukuwa na ripoti kwamba utekelezaji wa kitendo hicho umewahi 

kutekelezwa. 

Iliaminika na wengi kwamba vikosi vya usalama vilifuatilia simu na 
mawasiliano ya baadhi ya raia na wakazi wageni. 

 
Tarehe 24 Aprili, Mahakama ya Rufaa ilisikiliza rufaa ya uamuzi wa 

Mahakama Kuu dhidi ya wanakijiji 135 ambao walidai kwamba mwaka 
2001 waliondolewa kinyume cha sheria katika ardhi yao na viongozi wa 
serikali katika kijiji cha Nyamuma, wilaya ya Serengeti mkoani Mara.  

CHRAGG iliamua kwa kuwatetea wanakijiji, wakati serikali iliamua 
isingewalipa fidia au kuwapa makazi wanakijiji kwa sababu CHRAGG 
haina mamlaka ya kuilazimisha serikali kufanya hivyo.  Katika kukata 

rufaa, Mahakama Kuu ilikubaliana na uamuzi wa seriali.  Hata hivyo, 
katika mwaka AISE ya kisheria ya Kituo waliisimamisha kesi hiyo na 

Mahakama ya Rufaa iliamua kwamba kesi ina ushahidi wa kutosha 
kuweza kusikilizwa tena na Mahakama Kuu, ikisimamiwa na jaji 
mwingine ambaye hatashawishiwa na uamuzi uliopita.  Walalamikaji 

waliomba fidia ya shilingi milioni 900 za Tanzania (sawa na Dola za 
Marekani 750,000) na kurudi kukaa katika sehemu za Nyamuma ambazo 

hazikuchukuliwa na serikali.  Mwishoni mwa mwaka pande zilizokuwa 
zinashtakiana zilikuwa zinasubiri tarehe ya kusikilizwa kwa kesi. 
 
 

Sehemu ya 2 Kuheshimu Uhuru wa Raia, Ikiwa ni pamoja na: 
 

 

a.    Uhuru wa Kuzungumza na wa Vyombo vya habari. 
 

Katiba inataja uhuru wa kuzungumza lakini haitaji wazi uhuru wa 
vyombo vya habari. 

 
Matumizi ya lugha ya matusi na dharau kuelezea hadharani uongozi wa 

nchi ni kosa la kuadhibiwa kwa kukamatwa na kushtakiwa chini ya 
sheria zinazoainisha makosa na adhabu zake.  kifungu hiki kilitumika 
mwezi Oktoba 2007 wakati Mwenyekiti wa Chama cha Upinzani cha 

Democratic, Mchungaji Christopher Mtikila alipokamatwa kwa kosa la 
“kuchochea vurugu na kuleta chuki miongoni mwa sehemu za jamii”, 
alisambaza vipeperushi vikimshutumu Rais Kikwete kwa kuwa gaidi 

ambaye anataka kuanzisha mfumo wa mahakama ya hadhi bara. Hadi 
mwisho wa mwaka kesi ilikuwa haijaanza. 

 
Rais alieleza hadharani kuunga mkono uhuru wa vyombo vya habari, na 
kwa ujumla waandishi wa habari waliweza kuchapisha makala, kwa 

mfano kuwatuhumu kwa rushwa viongozi wa serikali, na 
hawakushtakiwa.  Baraza la Habari, asasi ya kitaalamu ya waandishi wa 
habari, lilikutana na bunge mwezi Agosti ili kueleza malalamiko juu ya 

mapendekezo ya marekebisho ya Mswada wa Huduma za Vyombo vya 
habari na mswada wa haki za kupata Taarifa.  Baraza la habari 

lililalamikia utata katika sheria na kuomba kwamba hakuna hatua 

zitakazochukuliwa katika sheria zijazo ambazo zinaweza kuzuia uhuru 
wa vyombo vya habari. 

 
Katika mwaka, gazeti la Kiswahili linalotoka mara moja kwa wiki la 

MwanaHalisi lilihusishwa katika migogoro kadhaa na viongozi wa serikali.  
Mwezi Januari watu wasiofahamika walimvamia Mhariri Mkuu wa 
MwanaHalisi, Saeed Kubenea, na mshauri wake, Ndimara Tegambwage, 

wakawamwagia tindikali usoni na kuwakata kwa mapanga. Viongozi wa 
serikali walianzisha uchunguzi kwa uhalifu huo, lakini wavamizi 
hawakutambuliwa.  Wengi walihisi kwamba walikuwa na wapenzi wa 

chama tawala waliosikitishwa na kitendo cha MwanaHalisi kuwakosoa 
viongozi wa serikali.  Rais Kikwete alilaani hadharani mashambulizi na 

aliwatembelea waathirika hospitalini, tukio lililoonyeshwa nchi nzima 
katika televisheni ili kuonyesha kusikitishwa kwake. 
 

Tarehe 18 Julai, polisi walivamia ofisi za MwanaHalisi na kuchukua 
kompyuta kwa sababu ya makala ilivyochapishwa kuhusu kesi ya 

rushwa ambayo ilikuwa katika uchunguzi wa kimahakama, hivyo 
ukiukaji wa taratibu za TAKUKURU dhidi ya matukio hayo.  Mhariri 
aliwekwa mahabusu; aliachiwa baada ya saa kadhaa na kompyuta 

zilirudishwa. 
 
Mwezi Oktoba, serikali ililifungia gazeti la MwanaHalisi kwa muda wa 

miezi mitatu, likituhumiwa “kuchapisha maandiko ya uchochezi” 
kufungiwa kulitokana na MwanaHalisi kuchapisha makala kuhusu 

njama zinazomhusisha mtoto wa Rais Kikwete kuzuia uchaguzi wa urais 
mwaka 2010.  Jukwaa la Wahariri, likiwakilisha vyombo vyote vya habari, 
lilimuomba Rais kubadili uamuzi wake, na kumteua waziri mpya wa 

habari.  Hadi mwisho wa mwaka gazeti lilikuwa bado limefungiwa. 
 
Mwezi Februari tarehe 18, Maxence Mello na Mike Mushi, wahariri wa 

Jambo Forums, tovuti maarufu ya majadiliano waliwekwa mahabusu kwa 
saa 24 na tovuti yao kufungwa kwa siku tano kwa “kusambaza taarifa za 

uongo” kuhusiana na kashfa ya kufanya biashara ya umeme ikimhusisha 
aliyekuwa waziri mkuu. 
 

Serikali ya bara iliwaruhusu wapinzani wa kisiasa kutumia vyombo vya 
habari.  Machapisho kama gazeti la chama cha upinzani CHADEMA la 

Tanzania Daima, lilitolewa kila siku. 
 
Ingawa vyombo vya habari vilidhibitiwa na serikali huko Zanzibar, 

wasemaji wa upinzani wa kisiasa waliweza kutumia vyombo vya habari.  
Kibali kilihitajika kutoa ripoti kuhusu shughuli za polisi au magereza, na 
waandishi wa habari walihitaji ruhusa maalumu kuhudhuria vikao 

katika baraza la wawakilishi Zanzibar.  Yeyote aliyechapisha taarifa 
zinazomshutumu mbunge wa Zanzibar kwa kujihusisha katika shughuli 

haramu alistahiki kutozwa faini isiyopungua shilingi 250,000 za Tanzania 
(karibu Dola za Kimarekani 280), au kifungo cha miaka mitatu, au vyote 

viwili.  Hakuna chochote katika sheria kinachobainisha kama adhabu 
hiyo inatumika endapo tuhuma zilithibitishwa kuwa za kweli.  Pia, chini 

ya sheria ya Magazeti, serikali ilipewa madaraka ya kuyapiga faini na 
kuyafungia magazeti bila ya kutoa onyo. 
 

Kamati ya kuwalinda waandishi wa habari (CPJ) ilichapisha makala 
mwezi Februari, pia ilinukuliwa na jarida la RefWatch la UNHCR, ikieleza 
malalamiko ya ukamatwaji kiholela wa waandishi wa habari “katika 

jaribio la kunyamazisha mjadala wa wananchi”.  Waandishi wa habari 
walikamatwa rasmi kwa kukiuka sheria za nchi za bunge kwa kutoa 

ripoti kuhusu viongozi wa kisiasa.   
 
Ukamataji na uwekwaji kizuizini kama huo uliripotiwa na watu binafsi 

wakiuliza maswali nyeti ya wanasiasa katika matukio ya kisiasa.  Mara 
nyingi mashtaka hayakuelezwa wazi, na hatua za maofisa wa polisi, kama 

vile kupekua nyumba na kukamata vifaa, mara nyingi hakukuidhinishwa 
na sheria. 
 

Kusajili magazeti bado lilikuwa ni tatizo ni kwa uamuzi wa Msajili wa 
Magazeti katika Wizara ya Habari kwa bara na Zanzibar.  Kwa upande wa 
bara, vituo vingi vya redio na televisheni zote isipokuwa moja zilimilikiwa 

na watu binafsi.  Kulikuwa na zuio la serikali kuhusu kutangaza katika 
lugha za makabila. 

 
Huko Zanzibar, moja kati ya magazeti mawili lilikuwa la binafsi na jingine 
lilimilikiwa na serikali.  Serikali ilidhibiti maudhui ya matangazo yote ya 

redio na televisheni, iwe inamilikiwa binafsi au na serikali. 
 

Uhuru wa Intaneti 

 
Serikali haikuzuia upatikanaji wa Intaneti.  Katika mwaka polisi ilianza 
kufuatilia intaneti kuzuia biashara ya watu na shughuli nyingine 

haramu.  Tovuti na blogs zilizoikosoa serikali zilikabiliwa na tatizo kama 
hilo na uwezekano wa kukamatwa kama waandishi wachapishaji.  Hata 
hivyo, kwa ujumla, watu binafsi na vikundi waliweza kujihusisha katika 

kutoa maoni kwa amani kupitia intaneti, ikiwa ni pamoja na baruapepe.  
Idadi ya Vituo vya Intaneti na watoa huduma iliongezeka katika mwaka 

huo; hata hivyo, kwa kuwa ni asilimia 10 tu ya wananchi wanapata 
umeme, upatikanaji wa intaneti ulikuwa mdogo sana. 

Uhuru wa Taaluma na Matukio ya Kiutamaduni 
 

Hakukuwa na uzuiaji wowote uliofanywa na serikali kuhusu uhuru wa 
taaluma na matukio ya kiutamaduni. 

 
b.    Uhuru wa kujumuika kwa Amani na Kujiunga na Chama. 
 

Uhuru wa Kujumuika 
 
Katiba inataja uhuru wa kujumuika, na kwa ujumla serikali inaheshimu 

haki hiyo kwa vitendo. 
 

Serikali inawataka waandaaji wa maandamano kupata kibali cha polisi.  
Polisi wanaweza kutotoa kibali kwa usalama wa wananchi au sababu za 
kiusalama au kama waombaji wa kibali ni wanachama wa asasi au 

chama cha siasa kisichosajiliwa.  Mwezi Oktoba, wakati wa uchaguzi 
mdogo Tarime, mkoani Mara, mgombea wa chama cha upinzani, 

CHADEMA na viongozi wengine wa chama walikamatwa kwa kuhutubia 
mkutano wa kampeni bila ya kibali cha polisi.  Viongozi wa CHADEMA 
waliushutumu uongozi wa polisi kwa kutumia mabomu ya machozi 

kuwatawanya wafuasi wa CHADEMA, kuwapiga viongozi wao, na 
kuwaumiza vibaya watatu kati yao. 
 

Uhuru wa kujiunga na chama 
 

Katiba inataja uhuru wa kujiunga na chama, na kwa ujumla serikali 
inaheshimu haki hiyo kwa vitendo. 
 

c.    Uhuru wa Kuabudu 
 
Katiba inataja uhuru wa kuabudu, hata hivyo, kulikuwa na vikwazo 

kadhaa katika uhuru huo. 
 

Asasi za kidini ni lazima zijisajili Wizara ya Mambo ya Ndani.  Ili kujisajili, 
asasi ya kidini lazima iwe na angalau wafuasi 10 na kuwasilisha katiba, 
maelezo ya viongozi wake na barua ya mapendekezo kutoka kwa mkuu 

wa wilaya wa eneo ambalo asasi hiyo itakuwa.  Vikundi vya Kiislamu kwa 
upande wa bara pia vilitakiwa kuwasilisha barua ya mapendekezo kutoka 

BAKWATA, baraza linaloongoza masuala ya Kiislamu bara, na kutoka 
ofisi ya Mufti Zanzibar. 
 

Hakukuwa na taarifa kwamba serikali ilikataa kusajili kikundi chochote 
katika mwaka. 
 

Sheria inakataza kuhubiri, au kusambaza maandiko ambayo 
yanachukiza au ni vitisho kwa amani ya wananchi.  Kwa mfano, ofisi ya 

Mufti Mkuu wa Zanzibar iliwafungia wahubiri wanne kutoka bara kwa 
kuhubiri mahubiri ambayo yangeweza kusababisha uvunjifu wa amani 

baada ya wao kutuhumiwa kukashifu dini nyingine.  Mwaka 2007, mara 
kadhaa serikali ilikataa maombi kutoka vikundi vya dini vilivyoomba 

kufanya maandamano kwa sababu ya uwezekano kwamba mkusanyiko 
unaweza kuwa mapigano au kusababisha chuki za kidini.  Mwezi 
Desemba, 2007 na Machi 2008, Kaimu Mufti wa Zanzibar alizuia kibali 

kwa kikundi cha vijana cha Daawa Islamic, ambacho kilikuwa 
kimeruhusiwa kuhubiri nchi nzima, kwa kutoa kauli za kukashifu 
kuhusiana na ukristo. 

 
Mwezi Oktoba Hakimu wa mashtaka aliifuta kesi ya 2006 dhidi ya 

muhubiri wa Kikristo Cecil Simbaulanga kwa kukosa ushahidi; 
Simbaulanga alikuwa amekamatwa kwa “mahubiri ya kukashifu” ambayo 
yaliwatusi Waislamu.  Hata hivyo, bado ana mashtaka mengine ya kujibu 

kwa kuukashifu Uislamu katika matukio tofauti huko mkoani Kigoma. 
 

Katika mwaka, viongozi wa dini ya Kiislamu waliiomba serikali kuanzisha 
mahakama za kadhi na sheria ya sharia kwa upande wa bara kwa ajili ya 
kushughuhulikia masuala ya Kiislamu.  Vikundi vya Kikristo vilipinga 

kwamba mahakama hizo zitakiuka uhalali wa serikali miongoni mwa dini 
na kwamba katiba ya muungano haikutaja mahakama ya kadhi kitaifa. 
 

Unyanyasaji na Ubaguzi wa jamii 
 

Sera ya serikali inakataza unyanyasaji dhidi ya mtu yeyote kwa misingi 
ya imani za dini au taratibu.  Baadhi ya vikundi vya Kiislamu vilidai 
kwamba serikali iliwabagua katika ajira, elimu na utekelezaji wa sheria, 

na baadhi ya vikundi vya Kikristo vilisema kwamba nafasi zote nyeti 
serikalini zilijazwa na Waislamu, lakini waangalizi wasio upande wowote 
walisema kwamba hakukuwa na upendeleo wowote wa serikali kwa 

kikundi chochote maalumu cha kidini. 
 

Kulikuwa na ripoti za hapa na pale za vurugu na usumbufu uliotokana 
na dini katika jamii mbalimbali.  Nyingi ya ripoti hizo zilihusisha 
wataalamu wa imani za miujiza waliolengwa na wanajamii ambao 

walipinga imani zao za kimila. 
 

Mwezi Januari, wanakijiji wa Idiwili, mkoani mbeya walichoma nyumba 
ya mchungaji wa Pentekoste waliyemtuhumu kuwaloga kwa uchawi, na 
kisha wakahama makazi yao kwa hofu ya kuadhibiwa na polisi. 

 
Mwezi Machi, chapisho la Kiislamu liliripoti kwamba wasichana wa shule 
ya msingi ya Kiislamu ambao wanavaa hijabu katika shule za serikali 

walikuwa wananyanyaswa na baadhi ya walimu wao.  Mtumishi wa 



19 
 

Kiislamu alilalamika kwamba baadhi ya watoto hawakuruhusiwa kuvaa 
hijabu darasani, ingawa hali hiyo haikuonyesha kusambaa. 

 
Idadi ya Wayahudi ilikuwa ndogo sana; hakukuwa na ripoti ya vitendo 

vya kupingana na semitiki. 
 
Kwa majadiliano ya kina zaidi, angalia Ripoti ya Kimataifa ya Uhuru wa 

Dini katika www.state.gov/g/drl/irf/rpt.  
 
d.    Uhuru wa kutembea, wakimbizi wa ndani, ulinzi wa wakimbizi na  

       watu wasio na mataifa. 
 

Katiba inataja uhuru wa kutembea ndani ya nchi, kusafiri nje, uhamiaji 
na urejeshwaji nyumbani na kwa ujumla serikali iliheshimu haki hizo.  
Serikali ilishirikiana na ofisi ya UNHCR na asasi nyingine za misaada ya 

kibinadamu katika kutoa ulinzi na msaada kwa wakimbizi na 
wanaotafuta hifadhi.  Serikali iliwafunga kizuizini na kuwarejesha 

makwao wahamiaji haramu. 
 
Polisi katika vituo vya ukaguzi wakati mwingine waliomba rushwa. 

 
Sheria hairuhusu kuwahamisha kwa nguvu raia, na serikali haitekelezi 
upelekaji raia uhamishoni. 

 
Ulinzi wa Wakimbizi 

 
Sheria inataja kuwapa hadhi au hifadhi wakimbizi kwa mujibu wa 
makubaliano ya 1951 ya Umoja wa Mataifa kuhusiana na Hadhi ya 

Wakimbizi na protokali yake ya 1967, na serikali imeanzisha mfumo 
wakutoa ulinzi kwa wakimbizi.  Katika utendaji, serikali ilitoa ulinzi dhidi 
ya kufukuzwa au kurudishwa kwa wakimbizi katika nchi ambazo maisha 

yao au uhuru ungekuwa hatarini.  Mwezi Desemba, waziri wa mambo ya 
ndani alitangaza kwamba takriban wakimbizi 200,000 walioingia nchini 

toka Burundi mwaka 1972 wangepewa uraia.  Kwa ushauriano wa karibu 
na UNHCR, serikali ilianza mchakato wa kuwatambua wale wenye sifa za 
uraia na ushirikiano na wenyeji. 

 
Viongozi wa UNHCR waliruhusiwa kuwepo katika mchujo wa wakimbizi 

na shirika la Kimataifa la Uhamiaji (IOM) liliruhusiwa kuingia katika 
majengo ya mahabusu ili kusaidia kutofautisha wahamiaji haramu na 
waathirika wa biashara ya watu. 

 
Kulikuwa na wakimbizi takriban 440,000 nchini mwanzoni mwa mwaka, 
lakini walibaki takriban 130,000 tu hadi kufikia mwishoni mwa mwaka, 

hasa kutoka Burundi na Jamhuri ya Kidemokrasia ya Kongo (DRC).  
Wakimbizi laki mbili wa Burundi kutokana na uhamaji wa 1972 bado 

http://www.state.gov/g/drl/irf/rpt

walikuwa ni wakimbizi rasmi lakini waliishi kwa kujitegemea, walipewa 
hadhi maalumu na UNHCR na serikali, na walifanyiwa hatua za kuwa 

raia.  Kwa ujumla hawakujumuishwa katika idadi rasmi isipokuwa kwa 
takriban 50,000 walirudishwa Burundi kadri hali ya kisiasa ilivyokuwa 

nzuri kule. 
 
Hadi Oktoba kulikuwa na makambi matatu yaliyopewa msaada na 

UNHCR.  Ilibakia kuwa kinyume cha sheria kwa wakimbizi kuishi nje ya 
makambi au makazi yao, au kusafiri nje ya makambi bila ya vibali, 
isipokuwa kwenda kutafuta kuni ndani ya maili mbili na nusu kutoka 

kambini.  Wakimbizi wanaotafuta hifadhi ambao walitoka nje ya 
makambi bila ya vibali walihukumiwa kufanya kazi za kijamii, kuliko 

kifungo na kurejeshwa kwao kama ilivyokuwa miaka ya mwanzo. 
 
UNHCR, kwa kushirikiana na serikali iliendelea kutoa ulinzi kwa 

wakimbizi. 
 

Katika mwaka serikali ilichunguza, kuwashtaki na kuwaadhibu wakosaji 
wa unyanyasaji katika makambi ya wakimbizi; kesi zilizo nyingi za 
wakimbizi waliojihusisha na uhalifu na unyanyasaji nje ya makambi 

zilishughulikiwa na viongozi wa eneo hilo.  Wakazi wa makambi ya 
wakimbizi walicheleweshwa au kutopata huduma za mahakama, matatizo 
ya kawaida yaliyowakabili raia pia.  Kulikuwa na ripoti kwamba baadhi 

ya wakimbizi wanajihusisha katika udhalilishaji na kukiuka haki ndani 
ya makambi, lakini matukio machache yaliripotiwa kuliko miaka iliyopita. 

 
Wakimbizi wa Burundi na Kongo waliendelea kurejea nyumbani katika 
mwaka, wakihamasishwa na usalama kuwa mzuri nchini Burundi na, 

mwanzoni mwa mwaka, huko DRC pamoja na kuhamasishwa sana na 
serikali na msaada wa UNHCR.  Katika mwaka tume ya nchi tatu, 
ikiundwa na UNHCR na serikali ya Tanzania na Burundi, ilihamasisha 

urejeaji nyumbani kwa kufunga shule katika makambi na kusimamisha 
miradi ya kuzalisha kipato ya wakimbizi.  Katika mwaka makambi saba 

yalifungwa na UNHCR ilisaidia urejeshwaji wa wakimbizi wa Burundi 
zaidi ya 70,000 na zaidi ya wakimbizi 20,000 wa DRC.  Kurejea kote 
kulikuwa kwa hiari; hata hivyo, baadhi ya wakimbizi waliondoka kwa 

vitisho vya kuzuiwa kwa shughuli zao kutoka kwa wanasiasa wa nchini 
au kulazimishwa kurejea katika nchi ambako kuna hofu ya haikuwa 

salama au kushindwa kujitegemea kiuchumi. 
 
Sehemu ya 3 Kuheshimu Haki za Kisiasa:  Haki ya Raia kubadili Serikali 

yao. 
 
Katiba inataja raia kuwa na haki ya kubadili serikali yao kwa amani, na 

raia kutumia haki hiyo katika chaguzi za Bara na Zanzibar. Hata hivyo, 
dosari za uchaguzi, vurugu za kisiasa, na vifungu vya sheria na fedha 

ambavyo vinakipendelea chama tawala cha CCM vilizuia kufaa kwa 
mchakato wa uchaguzi huko Zanzibar.  Vyama vya siasa vinatakiwa na 

sheria kuunga mkono muungano wa Tanganyika na Zanzibar; pia sheria 
inavikataza vyama kujihusisha na makabila, mikoa au dini.  Vyama 

visivyosajiliwa vilizuiwa kuweka wagombea katika chaguzi za mwaka 
2005. 
 

 
Chaguzi na Ushiriki wa Kisiasa 
 

Chaguzi mbalimbali zinafanyika bara na Zanzibar, wakati mwingine kwa 
siku hiyohiyo ambapo raia wa sehemu mbili za Muungano wanachagua 

viongozi wa maeneo, wabunge wa bunge la taifa, na Rais wa muungano 
(taifa).  Aidha, Wazanzibar peke yao wanamchagua Rais wa Zanzibar na 
wajumbe wa Baraza la Wawakilishi. 

 
Mwaka 2005 Jakaya Kikwete mgombea wa CCM alichaguliwa kuwa Rais 

wa Muungano kwa asilimia 80.2 za kura katika uchaguzi ambao kwa 
kiasi kikubwa waangalizi waliuchukulia kuwa huru na wa haki zaidi 
kuliko chaguzi zilizopita;  hata hivyo kampeni zilizotangulia uchaguzi 

zilitawaliwa na vurugu katika baadhi ya mikoa. 
 
Mwaka 2005, wapiga kura katika visiwa huru vya Zanzibar walimchagua 

Rais, wabunge na wawakilishi wa maeneo kwa ajili ya visiwani. Mgombea 
wa CCM Amani Karume, Rais aliyeko madarakani, alichaguliwa tena kwa 

asilimia 53 ya kura katika uchaguzi uliogubikwa na dosari na vurugu. 
 
Kusumbuliwa kwa vyama vya upinzani kulikofanywa na serikali 

kulipungua tangu 2005.  Watu binafsi na vyama waliweza kuwa huru 
kutaja ugombea wao na kugombea uchaguzi.  Sheria inataja kuwa watu 
wanaogombea nafasi lazima wawakilishe chama cha siasa kilichosajiliwa.  

Katika mwaka huo kulikuwa na chaguzi mbili ndogo za bunge.  Pamoja 
na kwamba, Chadema, chama cha upinzani, kilishinda uchaguzi mdogo 

mmojawapo, kilishutumu kwamba wakati wa kampeni polisi ilitumia 
nguvu isiyostahili dhidi ya wanachama wake. 
 

Huko Zanzibar, hasa katika kisiwa cha Pemba, wanachama wa chama 
cha upinzani walidai kuwa serikali, ambayo ni mwajiri mkubwa zaidi 

iliwabagua katika ajira. 
 
Msajili wa vyama vya siasa ana mamlaka peke yake ya kuidhinisha usajili 

wa chama chochote cha siasa na anawajibika na utekelezaji wa kanuni 
zinazohusu vyama vilivyosajiliwa.  Vyama vilivyopewa usajili wa muda 
vinaweza kufanya mikutano ya hadhara na kuandikisha wanachama.  Ili 

kupata usajili kamili na kustahili kuweka wagombea kwa ajili ya 
uchaguzi, vina miezi sita ya kuwasilisha orodha ya wanachama angalau 

200 katika mikoa 10 kati ya 26 iliyoko nchini, ikiwa ni pamoja na mikoa 
miwili kati ya mitano ya Zanzibar. 

 
Sheria ya uchaguzi inawataka wabunge wanaomaliza kipindi chao kupata 

Tshs. 20,000,000 (takriban Dola za Marekani16,000) zikiwa ni 
“marupurupu”, ambayo walio madarakani huweza kuyatumia katika 
kampeni za kuchaguliwa tena.  Asasi kadhaa zisizo za kiserikali na vyama 

vya upinzani vilipinga sharti hilo, vikisema kwamba liliwasababishia 
ugumu wagombea ubunge kutoka vyama vya upinzani kukabiliana 
kikamilifu na changamoto hii. 

 
Katika mwaka huo, Christopher Mtikila, kiongozi wa Chama cha 

Upinzani, cha Demokrasia, alionyesha wasiwasi kuhusu mchakato mrefu 
wa kisheria katika kushughulikia rufaa ya serikali ya hukumu ya 2006 
ya Mahakama Kuu, ambayo iliruhusu wagombea binafsi kugombea 

katika chaguzi za mtaa na za taifa.   Hadi mwisho wa mwaka rufaa 
ilikuwa inasubiri. 

 
Sheria inataka kwamba wanawake wapate angalau asilimia 30 ya viti 
katika bunge.  Wanawake huteuliwa na vyama vyao husika vya kisiasa ili 

kupata viti vilivyotengwa kwa ajili yao, kulingana na idadi ya viti ambavyo 
vyama vyao vimeshinda.  Baada ya chaguzi za 2005 kulikuwa na viti 
maalumu 75 vya wanawake, na mwishoni mwa mwaka kulikuwa na 

wanawake 91 katika viti 320 vya bunge.  Mwaka 2005 baada ya Rais 
Kikwete kushika madaraka aliwateua mawaziri wanawake saba 

(ikilinganishwa na wanne katika utawala uliopita) na manaibu mawaziri 
wanawake 10.  Baadhi ya wanawake hao waliteuliwa kuongoza wizara 
kuu, ikiwa ni pamoja na wizara ya mambo ya nje, fedha, na sheria.  

Katika mwaka huo wanawake saba walikuwa majaji wa Mahakama Kuu 
na mwanamke mmoja likuwa hakimu wa Mahakama ya Rufaa ya 
Muungano.  Wanawake walishika viti 18 kati ya viti 81 vya Baraza la 

Wawakilishi na nafasi nne katika baraza la mawaziri la serikali ya 
Zanzibar. 

 
Kulikuwa na wabunge 11 wenye asili ya kiasia katika viti 320 vya Bunge 
la Taifa mmoja akiwa waziri wa fedha.  Baada ya ubadilishaji wa baraza 

la mawaziri mwezi Februari, hakukuwa na mawaziri waliokuwa na asili 
ya kiasia. 

 

Rushwa na Uwazi Serikalini 
 
Sheria inataja adhabu ya jinai kwa rushwa ya uongozi.  Pamoja na 

maboresho katika miaka ya hivi karibuni, Viashiria vya Utawala Duniani 
vya Benki ya Dunia vilionyesha kwamba rushwa ilibakia kuwa tatizo 

kubwa.  Katika mwaka huo serikali ilianza kusikiliza kesi kadhaa za 
rushwa kubwa. 

 
Mwanzoni mwa Oktoba, serikali iliwakamata na kuwafungulia mashtaka 

watu zaidi ya ishirini, wakiwemo viongozi wanne wa Benki Kuu ya 
Tanzania kwa kujihusisha katika mpango wa kujipatia fedha kwa 
udanganyifu kutoka kwenye akaunti ya nje ya marejesho ya benki.  

Mnamo Oktoba 31, Rais Kikwete alitangaza kwamba serikali imepata 
Tshs. Bilioni 69 (takriban Dola za Marekani milioni 53) kati ya Tshs. 
Bilioni 90 zilizolipwa kiudanganyifu kwa makampuni 13.  Nyongeza ya 

Tshs. Bilioni 42 ililipwa kwa makampuni tisa ambayo yalibakia 
yakifanyiwa uchunguzi mwishoni mwa mwaka. 

 
Mwezi Novemba serikali iliwafungulia mashtaka mawaziri wawili wa fedha 
wa Zanzibar, ambapo mmoja alikuwa mbunge aliyeko madarakani, kwa 

kutumia vibaya madaraka na kuisababishia serikali hasara ya Tshs. 
Bilioni 11.7 (takriban Dola za Marekani milioni 10).  Mnamo Desemba 

Katibu Mkuu wa Wizara ya Fedha ambaye alikuwa punde amestaafu 
alishtakiwa kwa kosa hilohilo. 
 

Serikali iliendelea kutumia mashirika yenye utaalamu kupambana na 
rushwa katika mwaka huo, lakini ufanisi wao ulikuwa mdogo.  Kitengo 
cha watu watatu katika Wizara ya Utawala Bora, idara iliyoko ndani ya 

ofisi ya Rais, kilipewa jukumu la kutekeleza sheria za kupambana na 
rushwa, kuratibu jitihada za kupambana na rushwa, na kukusanya 

taarifa kutoka wizara zote kwa ajili ya kuchapishwa kwenye ripoti za kila 
mwaka, hata hivyo, kitengo hakikuwa na ufanisi. 
 

Uwajibikaji ulikuwa mdogo katika vyombo vingi vya serikali; viongozi 
waandamizi serikalini walikadiria kuwa asiliamia 20 ya bajeti ya serikali 
katika kila mwaka wa fedha ilipotea kwa rushwa, ikiwa ni pamoja na wizi 

na udanganyifu, na miamala ya ununuzi ya uongo.  Kwa mfano mnamo 
Januari, wahasibu 12 wanaofanya kazi katika balozi za humu nchini 

waliitwa kutokana na matumizi mabaya ya fedha.  Wote walichukuliwa 
hatua za kinidhamu kama vile kuwekwa katika uangalizi na 
kusimamishwa; baadhi yao walilazimishwa kustaafu.  

 
Usikilizaji wa awali katika kesi ya rushwa inayomhusu aliyekuwa balozi 

ya Italia ulianza Agosti 2007; hadi mwisho wa mwaka kesi ilikuwa 
inaendelea. 
 

Mnamo Novemba, 2007 kuhusiana na tuhuma za rushwa, Rais Kikwete 
alimteua aliyekuwa Mwanasheria Mkuu kuwa mwenyekiti wa kamati ili 
kuchunguza mikataba yote ya madini. 

 



24 
 

Wajumbe wa kamati walikuwa ni pamoja na wabunge kutoka chama 
tawala cha CCM na kutoka vyama vya upinzani, pamoja na sekta binafsi 

na viongozi waandamizi wa serikali.  Mwezi Novemba, baada ya kujadili 
matokeo na mapendekezo ya kamati, bunge lilipendekeza maazimio 

ambayo yalijumuisha masharti kwa ajili ya marekebisho ya sheria zote 
zinazohusu uchimbaji madini.  Aidha bunge lilisitiza kwamba 
makampuni na mikataba yote ya uchimbaji madini isitishwe kwanza hadi 

bunge liweze kujadili suala hilo kwenye kikao cha 2009. 
 
Mwezi Septemba Mkurugenzi Mkuu wa TAKUKURU alieleza kuwa 

TAKUKURU ilikuwa ikichunguza asilimia 20 zaidi ya kesi za rushwa 
kiliko ilivyokuwa mwaka uliotangulia.  Kwa mujibu wa TAKUKURU, 

uchunguzi wa matukio mengi ya rushwa ulihusu kujihusisha kwa 
serikali katika uchimbaji madini, masuala ya ardhi, nishati, na 
vitegauchumi.  Asasi zisizo za kiserikali ziliripoti kuwa tuhuma nyingi za 

rushwa zilihusisha Mamlaka ya Mapato ya nchi, viongozi wa serikali za 
mitaa, polisi, mamlaka za leseni, wafanyakazi wa hospitali, na vyombo 

vya habari. 
 
Mawaziri wa Serikali na Wabunge wanatakiwa kueleza mali walizo nazo 

wakati wanaposhika madaraka. 
 
Hakuna sheria inayotaja kuhusu upataji wa taarifa za serikali, na upataji 

wa taarifa za serikali umeendelea kuwa mgumu.  Viongozi wa serikali 
walikataa kutoa taarifa.  Huko Zanzibar, waandishi wa habari 

walilalamika kuhusu kushindwa kupata taarifa za serikali.  Kanuni za 
utumishi serikalini zinaruhusu tu wawakilishi wachache wa ngazi za juu 
wa serikali kutoa taarifa kwa vyombo vya habari. 

 
Kulingana na utafiti uliofanywa na Haki Elimu, Asasi Isiyo ya Kiserikali 
ya humu nchini, na Mradi wa Bajeti wa Kimataifa, Asasi Isiyo ya 

Kiserikali ya Kimataifa, Umma haukupata taarifa kuhusu shughuli na 
bajeti ya fedha za serikali.  Viongozi wa serikali walikadiria kuwa asilimia 

90 ya nyaraka zote za serikali, zikiwa ni pamoja na fomu za uongozi, 
zilishughulikiwa kama zilioainishwa.  Kulingana na upataji wa taarifa 
mawakali, sheria inazuia umma kupata taarifa za serikali zinazohusu 

usalama wa taifa, utangazaji, magazeti, magereza, maeneo yaliyokatazwa, 
siri za serikali, na polisi.  Hakukuwa na taratibu za kukataliwa kwa 

rufaa. 
 
Bunge liliendelea kutumia Mfumo wa Taarifa za Bunge kwenye Mtandao 

(POLIS), ambao waliweza kuupata kupitia kwenye tovuti, ili kuongeza 
upatikanaji wa taarifa za serikali.  Hata hivyo, kuipata POLIS bado 
kumekuwa kwa shida, kwa kuwa ni takriban raia 400,000 ya wananchi 

wote ndio walioweza kupata Intanenti. 

Sehemu ya 4: Mtazamo wa Serikali kuhusu Uchunguzi wa Kimataifa na 
Usio wa Kiserikali wa Tuhuma za Ukiukaji wa Haki za Binadamu. 

 
Vikundi vingi mbalimbali vya haki za binadamu vya ndani ya nchi na vya 

kimataifa kwa ujumla viliendeshwa bila upinzani kutoka serikalini, 
vikichunguza na kuchapisha matokeo yao kuhusu matukio ya haki za 
binadamu.  Kwa upande wa bara, zaidi ya AZISE elfu tano zilisajiliwa na 

kuingizwa kwenye data hazina inayotunzwa na kitengo cha uratibu wa 
AZISE kilichoteuliwa na serikali kilichomo kwenye ofisi ya makamu wa 
Rais.  AZISE za kimataifa zinaweza kufanya kazi bara na Zanzibar.  Hata 

hivyo, AZISE zilizoko Zanzibar lazima ziombe kibali kupitia serikali ya 
mtaa na AZISE zote za kidini lazima ziombe kibali kutoka ofisi ya Mufti, 

ambayo ni mamlaka ya dini ya Kiislamu. 
 
Viongozi wa serikali wa kutoka bara kwa ujumla walikuwa na ushirikiano 

na mwitikio katika maoni ya vikundi vya haki za binadamu, ingawaje 
kulikuwa na tukio moja lililoripotiwa mwaka 2007 la shirika la haki za 

binadamu kutoka Kenya lililosumbuliwa na wanachama wake kuwekwa 
kizuizini na polisi wa humu nchini kwa muda walipoingia nchini 
kuchunguza mauaji yaliyotuhumiwa kufanywa na polisi… ya Wakenya 11 

mkoani Arusha. 
 
Uratibu na ushirikiano baina ya serikali ya Zanzibar na AZISE 

umeimarishwa.  Serikali ya Zanzibar inaendeleo kutokuzivumilia AZISE 
ambazo zinaikosoa serikali, na kuzitoza faini, kuzisimamisha na kuzifuta 

kwa kukiuka sheria dhidi ya uchochezi. 
 
AZISE za humu nchini za haki za binadamu zilizo hai ni pamoja na 

Programu ya Mtandao wa Jinsia Tanzania, Haki Elimu, Kituo cha 
Uendelezaji wa Haki za Binadamu, Kituo cha Sheria na Haki za 
Binadamu, Chama cha Waandishi wa Habari Wanawake Tanzania, 

Harakati kuhusu Ulemavu: na Maendeleo, Chama cha Walemavu wa 
Ngozi (Maalbimo) Tanzania, na Chama cha Wanasheria Wanawake 

Tanzania.  Pia kulikuwa na AZISE nyingi ndogondogo za humu nchini za 
haki za binadamu zilizoko nje ya Dar es Salaam.  Kituo cha Huduma za 
Sheria cha Zanzibar kilikuwa ni mojawapo ya AZISE chache zilizo hai za 

haki za Binadamu huko Zanzibar.  Asasi zote hizi hazikuwa zikitegemea 
serikali. Katika mwaka huo serikali ilitishia kuzifuatia usajili hizo 

zinazoitwa AZISE (Shell) nchini kote ambazo zilikusanya fedha za 
wahisani kwa manufaa binafsi.  Hata hivyo, hakukuwepo na ripoti za 
hatua zilizochukuliwa dhidi ya AISE yoyote. 

 
Kiwango cha ushirikiano baina ya serikali na UNHCR kiliimarika ambao 
uliwezesha uendeshaji wa kambi moja ya wakimbizi wa kutoka Kongo na 

mbili za wakimbizi wa kutoka Burundi Magharibi mwa Tanzania, kutoka 
jumla ya kambi 10 mwanzoni mwa mwaka.  Mwaka 2007 serikali iliamua 

kufunga kambi zote za wakimbizi wa Burundi hadi mwishoni mwa 
mwaka huo, kwa kueleza kwamba hakukuwepo tena na sababu za 

kiusalama kwa ajili ya wakimbizi wa kutoka Burundi kubakia nchini.  
Hata hivyo, UNHCR ilikubaliana kuongeza muda hadi Juni 2008 ili 

kupunguza shinikizo kwa Serikali ya Burundi iliyokuwa na idadi kubwa 
ya wakimbizi waliokuwa wakirejea, na hadi mwishoni mwa mwaka kambi 
ziliendelea kuwepo kwa kibali kamili cha serikali.  Wawakilishi wa 

UNHCR waliripoti kuwa serikali imekuwa na ushirikiano kwa 
kutoishinikiza UNHCR kuwarejesha makwao kwa haraka wakimbizi wa 
Burundi waliobakia.  Serikali ilikubali kuwapa uraia wa Tanzania 

wakimbizi zaidi ya 200,000 wa Burundi. 
 

Tume ya Haki za Binadamu na Utawala Bora (CHRAGG) ilijiendesha 
yenyewe bila ya kuingiliwa na serikali.  Ilipata ushirikiano kutoka 
serikalini upande wa bara na mwaka 2007 ilianza shughuli zake 

Zanzibar.  Tume iliajiri watu zaidi ya 160 na iliendeshwa kwa 
kugharimiwa na bajeti ya serikali ya takriban Tshs. Milioni 2.8 (takriban 

Dola za Marekani milioni  2,340,000).  Tume ilipokea malalamiko zaidi 
kuhusu masuala ya haki za binadamu na utoaji wa haki, kwa sehemu 
kama matokeo ya kampeni za uelimishaji kupitia vyombo vya habari na 

ziara za vijijini nchini kote zilizofanywa na makamishna na maofisa 
uchunguzi. Walikisia kuwa walipokea takriban malalamiko mapya 2,000 
katika mwaka huo.  Viongozi walisema kuwa matatizo ya fedha 

yalipunguza idadi ya ziara nchini kote; vinginevyo wangeweza kukusanya 
malalamiko zaidi kutoka kwa wananchi vijijini. 

 
Kamati ya Katiba, Sheria na Uongozi wa Umma ya Bunge la Muungano 
inawajibika kuripoti na kutoa mapendekezo kuhusiana na haki za 

binadamu.  Ingawa wajumbe walio wengi wa kamati hiyo walitoka chama 
tawala cha CCM, hata hivyo, kamati ilifanya kazi bila ya kutegemea 
ushawishi wa serikali na chama cha siasa, na wengi waliiona kuwa ni 

asasi isiyokuwa na upendeleo. 
 

Serikali iliendelea kuwa mwenyeji wa Mahakama ya Kimataifa ya Uhalifu 
kwa ajili ya Mauaji yaliyotokana na Vita vya Rwanda (ICTR) huko Arusha, 
na serikali iliendelea kutoa msaada na kushirikiana na ICTR.  Mamlaka 

zilifanya kazi pamoja na timu ya ufuatiliaji ya ofisi ya mwendesha 
mashtaka ya ICTR, Ofisi Kuu ya INTERPOL iliyoko Dar es Salaam, na 

Huduma za Uchunguzi za wakimbizi za INTERPOL kumkamata Callixte 
Nzabonimana, aliyekuwa Waziri wa Rwanda, aliyetafutwa kwa kushiriki 
katika mauaji ya kimbari ya mwaka 1994.  Nzabonimana alikamatwa 

Arusha mnamo Februari 19. 
 
Sehemu ya 5: Ubaguzi, Unyanyasaji wa Kijamii na Biashara ya 

kusafirisha Watu 

Katiba inakataza ubaguzi unaohusisha utaifa, ukabila, kushiriki katika 
siasa, rangi, hadhi ya kijamii, au dini.  Sheria inataja kwamba mtu yeyote 

anayetaka kuwa raia lazima aishi nchini kwa angalau miaka 10, asiwe na 
rekodi yoyote ya uhalifu, na aweze kuongea Kiswahili.  Hata hivyo, 

serikali haikutekeleza kila wakati masharti hayo.  Ubaguzi unaohusisha 
jinsia, umri, au ulemavu haukukatazwa kwa uwazi na sheria bali ulikuwa 
ukikemewa hadharani kwenye kauli za viongozi na sera za serikali.  

Ubaguzi dhidi ya wanawake, wakimbizi, vikundi vya watu wachache na 
watu wenye VVU/UKIMWI uliendelea, na ghasia za kikabila ziliendelea 
kuwa tatizo katika baadhi ya maeneo nchini. 

 
Wanawake 

 
Sheria inataja kifungo cha maisha kwa watu wanaotiwa hatiani kwa 
kubaka, ikiwa ni pamoja na ubakaji wa mke/mme; hata hivyo, ubakaji 

uliendelea kuwa tatizo kubwa sana.  Katika mwaka huo watu kadhaa 
walishtakiwa na kwa kubaka na kushambulia, lakini ni kesi chache sana 

zilifuata taratibu za kimahakama.  Mnamo Agosti 2007 mkutano 
uliandaliwa na chama cha Waandishi wa Habari Wanawake, ilikadiriwa 
kuwa asilimia 80 ya waliobakwa hawakuripoti matukio ya kubakwa 

kwao.  Ubakaji na udhalilishaji kingono wa wasichana na wanawake 
walemavu uliripotiwa kuwapo katika mwaka huo.  
 

Utafiti uliotolewa Julai na Chama cha Waandishi wa Habari Wanawake 
Tanzania ulionyesha kuwa juhudi za kupambana na vitendo vya 

unyanyasaji dhidi ya wanawake huko Zanzibar zilidhoofishwa na 
kutokujali vurugu za kijinsia kulikofanywa na polisi, mfumo wa sheria, 
na wafanyakazi wa hospitali.  Kutokana na utafiti, jamii zinazichukulia 

vurugu wanazofanyiwa wanawake kuwa ni suala binafsi na kuwakatisha 
tamaa wahusika kuchukua hatua za kisheria.  Zaidi ya hayo, utafiti 
ulihitimisha kuwa namna polisi na hospitali zilivyoshughulikia matukio 

haya iliwakatisha tamaa wahusika kutafuta ufumbuzi wa kisheria.  
Washtakiwa walisema kwamba baadhi ya maofisa wa polisi walitoa 

maneno ya kudhalilisha wanawake walioripoti matukio ya kubakwa, na 
wakati mwingine waliomba hongo ili kesi zao zishughulikiwe.  Mfano 
mzuri uliotajwa kwenye utafiti ni wa msichana wa umri wa miaka 13 

huko Kumbini, Pemba Kusini ambaye aliripoti kuwa alibakwa na 
wanaume wawili.  Kwa ushauri wa polisi, familia ilikubali fidia ya fedha 

kutoka kwa mtuhumiwa na kufuta kesi. 
 
Utumiaji nguvu majumbani dhidi ya wanawake ulienea sana.  Sheria 

inakataza kumshambulia mtu lakini haikatazi wazi kumpiga mke/mume.  
Mashinikizo mengi ya kiutamaduni, kifamilia, na kijamii mara nyingi 
yaliwazuia wanawake kutoa ripoti za kunyanyaswa, na ni mara chache 

mamlaka huchukua hatua dhidi ya wanaonyanyasa wanawake.  Mara 
nyingi polisi waliripitiwa kwamba walikataa kushungulikia kasi za 

unyanyasaji majumbani.  Mtazamo wa jamii kuhusu utumiaji nguvu 
majumbani unabadilika, hususan katika maeneo ya mijini.  Utumiaji 

nguvu majumbani haukubaliki.  Katika mwaka huo kulikuwa na 
mashtaka na wanaume wanaowapiga wake zao kutiwa hatiani.  Kulikuwa 

pia na kesi chache za waume waliopeleka wake zao mahakamani kwa 
unyanyasaji.  AZISE kama vile Kiwohede na TAWLA zilielimisha umma 
mara kwa mara kuhusu sheria zinazohusu unyanyasaji wa mke/mume 

na kutoa elimu na hifadhi kwa waathirika wa unyanyasaji. 
 
Mahakama zinatambua utumiaji wa nguvu majumbani kuwa chanzo cha 

talaka.  Hata hivyo, mara nyingi wanawake walivumilia udhalilishaji 
ulioendelea kufanywa majumbani kabla ya kudai talaka.  Katika maeneo 

ya mijini wanawake waliotafuta ushauri kutoka kwenye vituo vya Msaada 
wa kisheria kwa kawaida walitaja unyanyasaji majumbani kuwa ni 
sababu ya kudai talaka. 

 
Sheria inakataza ukahaba; hata hivyo ukahaba unaonekana kuwa kitu 

cha kawaida.  Mara chache makahaba walikamatwa, lakini polisi 
hawakutunza takwimu rasmi za makahaba waliokamatwa.  Wanawake na 
wasichana wadogo wa vijijini waliohamia mijini mara nyingi walikuwa 

katika hatari ya kuishia kwenye ukahaba. 
 
Sheria inakataza unyanyasaji wa kijinsia mahali pa kazi, bali hakuna 

takwimu zinazoonyesha wingi wa matukio hayo au hatua za kisheria 
zilizochukuliwa. 

 
Sheria za urithi na ndoa hazitoi usawa kamili kwa wanawake, na kwa 
kawaida mara kwa mara haki za wanawake hazikuheshimiwa.  Wizara ya 

Maendeleo ya Jamii, Wanawake, na Watoto, na Wizara ya Sheria na 
Masuala ya Katiba ziliwajibika na uteteaji wa haki za kisheria za 
wanawake.  Ubaguzi dhidi ya wanawake ulizidi katika maeneo ya vijijini.  

Wanawake wa vijijini walikuwa na fursa ndogo sana ya kwenda shule au 
kupata ajira ya mshahara. 

 
Katika masuala ya familia, maudhui na matumizi ya baadhi ya sheria za 
mila na sheria za Kiislamu yameonekana kwa wengi kuwa sheria za 

kibaguzi dhidi ya wanwake. 
 

Sheria inawapa watu haki ya kutumia, kuhamisha, na kumiliki ardhi bila 
ya ubaguzi wa jinsia, na inatambua haki za wanawake za kumiliki (ardhi 
yote nchini Tanzania ni mali ya serikali), lakini utekelezaji ulikuwa 

mgumu kwa sababu wanawake wengi hawakuifahamu sheria.  Kihistoria, 
wanawake wa vijijini hawakumiliki ardhi wala kusimamia biashara kwa 
sababu ya vikwazo vya kimila na kutokuwa na elimu.  Harakati za vyama 

vya kiraia ziliripoti kuenea kwa ubaguzi dhidi ya wanawake katika 
masuala ya mali kuhusiana na urithi na talaka.  Mambo haya yalitokea 

hasa Zanzibar, vilevile katika baadhi ya maeneo ya bara, ambako 
wanaharakati walishikilia kwamba majaji walitegemea sheria za mila na 

za Kiislamu katika mtindo wa kibaguzi.  Wanawake wameumizwa sana 
hususan walipoanzisha kuachana na waume/wenza wao ama 

walipofariki dunia. 
 
Huko Zanzibar, wanawake waliopata ujauzito nje ya ndoa waliweza 

kuhukumiwa kufanya huduma za jamii zilizopangwa na mkurugenzi wa 
uendeshaji mashtaka serikalini huko Zanzibar. 
 

Katika sekta binafsi, kulikuwa na malalamiko kwamba wanawake wakati 
mwingine walibaguliwa kwa sababu ya wasiwasi wa waajiri kwamba 

majukumu ya nyumbani yangekuwa kipingamizi katika kazi zao. 
 
Watoto  

 
Sheria iliiunga mkono haki na ustawi wa watoto na serikali ilifanya 

juhudi za kushughulikia ustawi wa watoto, ikiwa ni pamoja na 
ushirikiano wa karibu na asasi za kimataifa na kitaifa zinazosaidia watoto 
waliotelekezwa na nchi inakadiriwa kuwa na yatima milioni 2.5. 

 
Elimu ya msingi ilikuwa ya lazima, bure na kwa wote katika bara na 
Zanzibar hadi miaka 15 kwa watoto wote; hata hivyo, kulikuwa na idadi 

isiyotosheleza ya shule, walimu, vitabu, na vifaa vingine vya elimu kwa 
ajili ya kukidhi mahitaji. 

 
Katika mwaka huo ada iliendelea kutozwa kwa wanaoandikishwa zaidi ya 
kidato cha kwanza, sawasawa na mwaka wa kwanza wa kidato cha tano 

na sita.  Matokeo yake, watoto wengi hawakumaliza elimu ya sekondari.  
Jukumu la kulipia vitabu, sare na chakula cha mchana lilikuwa la 
wazazi. 

 
Viwango vya kumaliza shule vilikuwa sawa kwa wavulana na wasichana 

asilimia 56 kwa shule ya msingi na asilimia 33 kwa sekondari.  
 
Udhalilishaji wa watoto kingono uliendelea kuwa tatizo, na kulikuwa na 

mashtaka kadhaa mwaka huo; watu wengi walioshtakiwa kwa 
kudhalilisha watoto kingono walihukumiwa kifungo cha juu cha miaka 

30 jela.  
 
Sheria inakataza ukeketaji wa wanawake (FGM), pia unajulikana kama 

tohara ya wanawake, hata hivyo, uliendelea kufanywa na makabila na 
familia nyingi.  Katika mwaka huo serikali ilianzisha programu ya elimu 
kwa mahakimu, maofisa wa polisi, madaktari, na wataalamu wa 

maendeleo ya jamii kuhusu ukeketaji wa wanawake.  Adhabu za kisheria 
kwa ukeketaji wa wanawake kwa wasichana walio chini ya umri wa 

miaka 18 zilianzia kifungo cha miaka mitano hadi 15, faini, ama vyote 
viwili, lakini ni mara chache waliofanya vitendo visivyo vya kisheria 

kufunguliwa mashtaka.  Sheria inataja wahalifu kuwalipa fidia 
waliotendewa makosa hayo. 

 
Sheria inaeleza kwamba kwamba mtu yeyote anayemlea, kumsimamia, 
au kumtunza msichana wa miaka chini ya 18 na ambaye 

anamsababishia kukeketwa, anatenda kosa la ukatili kwa watoto. 
 
Kwa mujibu wa data za mwaka 2005, Wizara ya Afya inakadiria kuwa 

asilimia 5 hadi 15 ya wanawake na wasichana walikeketwa; umri wao wa 
wastani ulikuwa chini ya miaka 10, wakiwemo watoto waliozaliwa 

karibuni.  Ukeketaji wa wanawake ulifanywa na takriban makabila 20 
kati ya makabila 130 yaliyomo nchini na ulienea katika mikoa ya bara ya 
Arusha, Singida, Kilimanjaro, Morogoro, na Dar es Salaam.  Katika 

maeneo mengine ya nchi, asilimia chini ya 5 ya watu wanakeketa 
wanawake.  Ukeketaji uliofanywa sana ni ukataji wa kinembe, aina ya 

ukeketaji isiyo mbaya sana; hata hivyo, ukataji wa kinembe na kushona 
sehemu za siri ni aina mbaya sana ulifanywa pia, hasa nyanda za juu 
kaskazini na kanda ya kati. 

 
Mnamo Juni 11, iliripotiwa kuwa watoto wachanga chini ya mwaka 
mmoja katika kijiji cha Makiungu, mkoani Singida walikeketwa na mama 

zao…. tofauti na hapo nyuma ambapo ukeketaji ulifanywa na waganga 
wa jadi wanaoitwa “mangariba”.  AFNET, AISE inayoshughulikia haki za 

wanawake, iliripoti kuwa watoto wachanga 47 kati ya 59 na wasichana 
wa hadi miaka 5 waliohudhuria kwenye zahanati ya kijiji katika mkoa wa 
Singida walikeketwa. 

 
Katika mwaka huo hapakuwa na ripoti za mashtaka yaliyohusiana na 
ukeketaji wa wanawake.  Utekelezaji wa sheria ya kupambana na 

ukeketaji wa wanawake ulikuwa mgumu kutokana na sababu kadhaa; 
maofisa wengi wa polisi na jamii nyingi hazikuifahamu sheria hii; mara 

nyingi waathirika walikataa kutoa ushahidi; na baadhi ya mashahidi 
waliogopa visasi kutoka kwa wanaounga mkono ukeketaji.  Aidha rushwa 
ilikuwa tatizo; wanakijiji wengine waliwapa hongo viongozi wa maeneo ili 

wasifuate sheria ili wakekete mabinti zao. 
 

Serikali iliendelea kutekeleza mpango wa taifa wa 2001-15 wa uzuiaji na 
ukomeshaji wa utumiaji nguvu dhidi ya wanawake na watoto.  Mkakati 
huu unalenga kutokomeza ukeketaji kwa kuwahusisha madaktari 

wanaume na wanawake na viongozi wa jamii.  Vikundi vinavyopinga 
ukeketaji vinawataka wabunge na viongozi wa maeneo kushiriki 
kikamilifu katika kutekeleza sheria hii. 

Katika mwaka huo serikali na AZISE ziliendelea kupiga hatua katika 
kukomesha ukeketaji.  Mtandao wa Kuzuia Ukeketaji na muungano wa 

AZISE zinazopambana na ukeketaji zilijishughulisha katika shughuli za 
uelimishaji na kufanya utafiti kuhusu ukeketaji wa wanawake.  Vikundi 

vya kupambana na ukeketaji viliendelea na majaribio yao ya 
kuwaelimisha mangariba kuhusu athari mbaya za ukeketaji wanawake 
na kuwapa mafunzo ya kazi nyingine.  Mwenyekiti wa Kamati ya 

Utamaduni na Mila wa Mkoa wa Tanga aliripoti mwezi Julai kwamba 
matukio yaliyoripotiwa ya ukeketaji yalipungua wilayani Mkinga mkoani 
Tanga katika mwaka huo, kufuatia jitihada za jumuia za maeneo za 

kuwaelimisha wanavijiji kuhusu athari za muda mrefu za ukeketaji 
wanawake.  Katika baadhi ya maeneo kulikuwa na ripoti za zahanati za 

maeneo zilizoelimisha mangariba kuhusu elimu ya afya. 
 
Adhabu ya viboko shuleni ilibakia kuwa tatizo.  Viboko viliruhusiwa na 

sheria, ingawa adhabu hiyo iliendelea kupungua katika mwaka huo 
kufuatia jitihada za serikali na vyombo vya habari za kuwafikia 

wananchi. 
 
Chini ya sheria, kufanya ngono na mtoto mwenye umri chini ya miaka 18 

kunachukuliwa kuwa ni kubaka bila ya kujali kama mtoto huyo 
ameridhia; hata hivyo, sheria hiyo haikutekelezwa ipasavyo.  Katika 
tofauti zilizo wazi, sheria ya familia inawachukulia wasichana wenye umri 

wa miaka 15 kuwa ni watu wazima kwa madhumuni ya kuolewa.  
Mahakama ya wilaya ya Manyoni katika mkoa wa Singida ilimhukumu 

mtu mmoja kwenda jela miaka 30 kwa kumuoa msichana wa miaka 10.  
Katika matukio mengi, wahalifu waliwahonga polisi au kuilipa mahari 
familia ya msichana ili kukwepa kushtakiwa.  Ili msichana wa miaka 18 

aolewe anahitajika kupata idhini ya baba yake, mama, au mlezi; hakuna 
idhini inayohitajika kwa msichana yatima asiye na mlezi.  Aidha, 
mahakama ina uamuzi wa kuruhusu ndoa za watu wenye umri wa miaka 

14, kwa mfano, kwa sababu za ujauzito.  Zaidi ya hayo, sheria inaruhusu 
wasichana Waislamu na Wahindu kuolewa wakiwa na miaka 12 mradi 

ndoa hiyo haitakamilika kwa kufanya ngono hadi msichana afikie miaka 
15. 
 

Kufanya ngono na mwanafunzi wa kike, bila kujali umri au kukubaliana, 
hairuhusiwi kisheria.  Katika mwaka huo serikali iliendelea na jitihada 

zake za kutekeleza sheria inayomwadhibu mtu yeyote aliyempa mimba 
mwanafunzi wa kike.  Baada ya kukamatwa kwa mwalimu wa sekondari 
mnamo Novemba 19 aliyeshtakiwa kwa kubaka mwanafunzi wa kike, 

Naibu Waziri wa Elimu na Mafunzo ya Ufundi, Mwantumu Mahiza, 
alisema wakati umefika wa kutoa adhabu kali kwa wanaofanya ngono na 
wanafunzi wa kike.  Serikali ilizindua kampeni kitaifa, “Jifunze bila 

Woga”.  Tafsiri ya mwanafunai wa kike alikuwa mtu yeyote anayesoma 
shule hadi mwaka wa mwisho wa elimu ya sekondari… kwa ujumla hadi 

umri wa miaka 18.  UNICEF ilieleza kwamba humu nchini hakuna tafsiri 
ya wazi ya kisheria ya mtoto. 

 
Sheria inataja ukahaba wa watoto kuwa ni uhalifu; hata hivyo, unyonyaji 

kingono na biashara ya usafirishaji wa watu, wakiwemo watoto, yalikuwa 
ni matatizo. 
 

Kulikuwa na ripoti mbalimbali kwamba watu wanaofanya uchawi wanaua 
watoto, hususan watoto wenye ulemavu wa ngozi (maalbino), kwa ajili ya 
viungo vya mwili.  Mauaji ya watoto wadogo yameendelea kuwa tatizo kwa 

kina mama maskini wa vijijini ambao waliamini wenyewe kuwa 
hawakumudu kulea watoto. 

 
Idadi ya yatima nchini ilikadiriwa kuwa milioni 2.5, wengi wao wakiwa 
yatima waliotokana na UKIMWI.  Yatima wengi walichukuliwa kwenye 

familia nyingine; wale ambao hawakuchukuliwa walionekana kama watu 
walio katika hatari kubwa na walipata msaada wa ziada na unasihi 

kutoka serikalini na kwenye AZISE zinazofadhiliwa na serikali, ikiwa ni 
pamoja na AISE inayoendeshwa na mke wa Rais, mama Salma Kikwete.  
Kulikuwa na idadi kubwa ya watoto wa mitaani katika miji ya Dar es 

Salaam na Arusha.  Watoto wa mitaani walikuwa na nafasi ndogo ya 
kupata huduma za afya na elimu kwa sababu hawana makazi ya 
kudumu na fedha za kununulia dawa, sare za shule, na vitabu.  Aidha, 

walikuwa katika hatari ya kunyanyaswa kingono na watu wasio na 
makazi. 

 
Usafirishaji Watu 
 

Sheria inayokataza Biashara ya Watu ya mwaka 2008 ilipitishwa na 
bunge na kutiwa saini na Rais mwezi Agosti.  Hata hiyo, mchakato wa 
kutafsiri sheria kwa Kiswahili na kuingiza katika chapisho la serikali 

haukukamilishwa hadi mwishoni mwa mwaka na sheria ilikuwa bado 
haijaanza kutumika.  Kwa kutokuwa na sheria iliyo wazi ya kuzuia 

biashara hii, wafanyabiashara hawa wangeweza kushtakiwa kwa ukiukaji 
unaohusiana, kama vile ubakaji au unyanyasaji. 
 

Nchi hii ni chanzo, mpitishaji, na mwisho wa safari za wanaume, 
wanawake, na hususan watoto waliosafirishwa na kuuzwa ndani ya nchi 

kufanya kazi za kulazimishwa na unyonyaji kingono.  Waathirika wengi 
walisafirishwa ndani ya nchi kutoka katika maeneo maskini ya vijijini.  
Wavulana husafirishwa ndani ya nchi wenda kufanya kazi za 

kulazimishwa mashambani, kwenye migodi, na kwenye sekta isiyo rasmi 
ya biashara.  Wasichana kutoka maeneo ya vijijini husafirishwa kwenda 
mjini na Kisiwa cha Zanzibar kufanya kazi za ndani za kitumwa; 

unyonyaji kingono mara nyingi uliripotiwa baada ya wasichana wadogo 
kuchukuliwa majumbani kufanyishwa kazi za kulazimishwa.  Hakuna 

takwimu za kuaminika kuhusu ukubwa wa shughuli hiyo ya usafirishaji 
watu. 

 
Idadi ndogo ya watu waliripotiwa kusafirishwa kwenda Afrika Kusini, 

Saudi Arabia, Uingereza na pengine kwenda nchi nyingine za Ulaya kwa 
ajili ya kazi za ndani za kitumwa na unyonyaji kingono.  Wanawake wa 
Kihindi ambao waliingia nchini isivyo halali kufanya kazi kama 

waburudishaji kwenye migahawa na klabu za usiku kuna wakati 
walinyonywa kama makahaba baada ya kuwasili.  Iliaminika kwamba 
katika maeneo ya utalii, kama vile Zanzibar na Arusha, baadhi ya 

wasichana ambao waliajiriwa kwa kazi ya hoteli, wa ndani na wa kutoka 
India, baadaye waligeuzwa kuwa makahaba. 

 
Mbinu za usafirishaji watu zilitofautiana.  Waathirika walishawishiwa 
kwa ahadi za uongo, fursa za kusoma shule, na hali bora ya maisha, 

hasa kutoka vijijini kwenda mijini.  Baadhi ya watu waliosafirishwa 
waliondoka nyumbani kwa msaada wa familia zao; wengine waliondoka 

wenyewe kukimbia maisha ya vijijini, na wengine walisafirishwa na mtu 
aliyejitolea kuwasaidia kutafuta kazi mjini, kihalali au vinginevyo.  
Kulikuwa na ripoti kuwa wanaume waliwaajiri wasichana wa vijijini 

ambao walimaliza shule ya msingi lakini hawakuendelea na sekondari.  
Wanaume waliwapa wasichana fedha ambao waliishia kufanya kazi za 
ndani au ukahaba.  Mbinu nyingine ya usafirishaji watu ilihusisha wazazi 

wenye kipato kidogo wanaokabidhi watoto kwa ndugu zao wenye uwezo 
zaidi au watu wanaoheshimiwa wa jamii kuwalea watoto kama watoto 

wao.  Baadhi waliitumia fursa hii ya utaratibu wa kimila na kuwaweka 
watotokatika mazingira ya kunyanyasika au kunyonywa.   
 

Hali ya maisha kwa waathirika hawa kwa kawaida ilikuwa ngumu, kwa 
huduma tu zile za msingi zaidi, saa nyingi za kazi, na kukosa fursa za 
elimu. 

 
Mnamo mwaka 2007, ofisi ya Kimataifa ya Uhamiaji (IOM) ilizindua 

kampeni ya usafirishaji wa watu na kuhamasisha mjadala wa umma wa 
suala hilo kwa viongozi wa kitaifa na watoa maoni. IOM ilirusha hewani 
kipindi cha kuonyesha hali halisi na kusambaza makala na matangazo 

katika televisheni kuhusu usafirishaji wa watu.  Aidha IOM ilikuwa ni 
ofisi ya uratibu wa mikutano ya serikali ya wadau wanaopiga vita 

usafirishaji wa watu, ambao walijumuisha wizara mbalimbali, AZISE, 
asasi za Umoja wa Mataifa, na wawakilishi wa jumuiya ya kimataifa. 
 

Katika mwaka huo AZISE zinazoongoza zinazoshughulikia watoto 
walioathiriwa na biashara hii, KIWOHEDE na Child in the Sun, 
waliwasaidia waathirika 80 wa biashara ya usafirishaji wa watu, na 

kuwapima afya waathirika 50.  Aidha, waathirika 34 walitafutiwa shule 
au mafunzo ya ufundi na watoto 50 waliunganishwa na familia zao.  

Baadhi ya waathirika waliookolewa walipewa msaada wa fedha au miradi 
midogomidogo ya kuongeza kipato.  AISE iliyoko mkoani Kilimanjaro 

ambayo ilijikita katika kuokoa watoto kutoka kwenye tasnia ya uchimbaji 
madini, “Mererani Good Hope Program”, iliondoa watoto waliokadiriwa 

kuwa 750 kutoka ajira ya watoto na kuepusha wengine 1300 
wasishawishiwe kwenye aina nyingine mbaya zaidi ya ajira ya watoto; 
wote walitafutiwa shule.  Watoto waliotoka kwenye familia zenye kipato 

kidogo walikuwa katika hatari ya kusafirishwa.  Wasichana walikuwa 
katika hatari zaidi kuliko wavulana kwa kuwa walionekana zaidi kuwa 
walikuwa mzigo kwa familia zao. 

 
Katika mwaka huo hakuwa na mashtaka kwa wasafirishaji wa watu, kwa 

sababu sheria ya kuzuia usafirishaji wa watu haijaanza kufanya kazi.  
Kwa ujumla mashtaka yalifuatia kama uhalifu mwingine kama vile 
ubakaji au unyanyasaji, ulihusishwa na biashara ya usafirishaji wa watu.  

Watekelezaji wa sheria, waendesha mashtaka, na viongozi wa uhamiaji 
katika ngazi zote walipitia mafunzo ya muda mrefu kuhusu sheria mpya 

ya kupambana na biashara ya usafirishaji wa watu katikia kungojea 
kutungwa kwake.  Wizara ya Afya na Ustawi wa Jamii, kwa ushirikiano 
kutoka nje, iliendesha programu za mafunzo na kutengeneza mwongozo 

wa mafunzo kwa moja kwa moja na waathirika wa biashara ya 
usafirishaji watu. 
 

Mnamo Januari Kitengo cha Kupambana na Biashara ya Usafirishaji 
watu kilibadilisha sera yake inayowataka waathirika wa Biashara ya 

Usafirishaji watu kwenda kituo cha polisi kuandika maelezo.  Badala 
yake askarikanzu mwanamke alitembelea kwenye maeneo 
walikohifadhiwa kupata maelezo ya walioathirika.  Aidha, kitengo kiliajiri 

masajenti polisi wanawake kuwezesha kujichanganya na waathirika 
wanawake.  Simu ya moja kwa moja ya kuripoti uhalifu ya saa 24 
ilikuwepo kwa ajili ya raia kutoa taarifa kuhusu watu waliotuhumiwa 

kuwa waathirika wa biashara ya usafirishaji watu. 
 

Watu wenye ulemavu 
 
Katiba inakataza ubaguzi dhidi ya watu wenye ulemavu; lakini hakuna 

sheria maalumu ya utekelezaji sharti hili.  Watu wenye ulemavu wa 
viungo hawakupata nafasi katika ajira, elimu, kupata huduma ya afya na 

huduma nyingine za nchi kutokana na maumbile na raslimali na bajeti 
isiyotosheleza.  Ingawa serikali inaagiza watu wenye ulemavu 
kuwezeshwa kufika kwenye majengo ya umma, usafiri, na kupata 

huduma za serikali kupitia vifungu kadhaa vya sheria, majengo 
machache yaliweza kufikika, na sio majengo yote yalihitaji vibali vya 
ujenzi, na majengo yaliyo mengi nchini yalijengwa kabla ya sharti hili 

kuanza kutekelezwa.  Hakuna fedha zilizotolewa kwa ajili ya kurekebisha 

majengo yaliyopo.  Pia AZISE za ndani zilijaribu kuonyesha taabu za watu 
wenye ulemavu. 

 
Wizara za Elimu, Sheria na Kazi ziliwajibika kutekeleza haki za ulinzi wa 

watu wenye ulemavu katika kupata elimu, madai ya kisheria, na haki za 
kazi.  Idara ya Ustawi wa Jamii ilikuwa na jukumu la kuratibu masuala 
ya ulemavu.  

 
Kulikuwa na ripoti kwamba wanafunzi wenye ulemavu waliacha kwenda 
shule ambazo hazikuwa na vifaa vya kutosha.  Kwa mfano, karatasi za 

Breli na tepurekoda hazikuweza kupatikana kwa ajili ya wanafunzi 
wasioona.  Mnamo Agosti Mtandao wa AISE ya Vyombo vya Habari kwa 

ajili ya Walemavu (MWAKU) ulichapisha matokeo yanayoonyesha 
kwamba wanafunzi 317 wenye ulemavu waliacha shule katika mikoa ya 
Dodoma na Morogoro katika mwaka huo.  Ripoti ilitaja umaskini na 

mimba kama sababu kubwa za kuacha shule.  Mnamo Aprili mkuu wa 
shule ya Wasioona ya Malangani mkoani Rukwa alidai kwamba mkoa 

huo ulikuwa na zaidi ya watoto 600 wasioona ambao wazazi na walezi 
wao waliwazuia kwenda shule kwa sababu hawakuona faida ya 
kumuelimisha mtoto mwenye ulemavu kama wa kutokuona. 

 
Wenyeji  
 

Tofauti na mwaka ulitangulia, hakukuwepo na ripoti za migogoro au 
masuala mengine yaliyohusu wenyeji katika mwaka huo. 

 
Unyanyasaji Mwingine wa Kijamii na Ubaguzi 
 

Ushoga na usagaji ni kinyume cha sheria.  Kanuni ya adhabu inataja 
kuwa kosa la kutolewa adhabu ya hadi miaka mitano jela mtu kufanya 
ngono na mwenzie mwenye jinsia kama yake.  Sheria huko Zanzibar 

imeweka adhabu ya kifungo cha hadi miaka 25 kwa wanaume 
wanaojihusisha na uhusiano wa kishoga na miaka saba kwa wanawake 

wanaojihusisha na uhusiano wa kisagaji.  Hapakuwa na ripoti yoyote ya 
mtu kuadhibiwa chini ya sheria katika mwaka huo.  Mashoga na wasenge 
walibaguliwa katika jamii. 

 
Muungano wa Wabunge wa Tanzania Wanaopambana na UKIMWI 

ulishughulikia ubaguzi dhidi ya watu walioambukizwa VVU/UKIMWI.  
Hata hivyo, kulikuwa na ripoti mbalimbali kwamba ubaguzi majumbani, 
katika huduma za afya na elimu uliendelea kuwepo dhidi ya watu 

waliokadiriwa kuwa milioni 1.4 nchini wanaoishi na VVU/UKIMWI.  
Serikali kwa kushirikiana na AZISE iliendelea kuwaelimisha wananchi 
kuhusu ubaguzi unaohusiana na VVU/UKIMWI na kutoa ulinzi wa haki 

za binadamu kwa wagonjwa wa VVU/UKIMWI.  Mtandao wa wanasheria, 
watunga sera, na madaktari waliendelea na jitihada za kushawishi na 

shughuli nyingine za kushughulikia matatizo ya kisheria kimaadili na 
haki za binadamu yanayohusishwa na VVU/UKIMWI. 

Sehemu ya 6:  Haki za Wafanyakazi 
 

a. Haki ya Kujumuika 
 
Serikali ya Muungano ya Zanzibar zina sheria tofauti za kazi.  

Wafanyakazi walioko bara wana haki ya kuunda na kujiunga kwenye 
vyama huru vya wafanyakazi.  Sheria ya kazi ya bara iliunda Baraza la 
Kazi, Uchumi, na Jamii, Kamisheni ya Usuluhishi na Upatanisho, na 

mahakama ya kazi.  Kama ilivyo mwaka 2005 (dala zilizopo za hivi 
karibuni), takriban asilimia 27 ya nguvukazi ya sekta rasmi walikuwa 

wajumbe wa Mkutano wa Shirikisho la Vyama vya Wafanyakazi Tanzania 
(TUCTA), Shirikisho pekee la wafanyakazi. Katika sekta ya kilimo, ambayo 
ni mwajiri mkubwa pekee nchini, inakadiriwa kuwa asilimia 5 hadi 8 ya 

nguvukazi walijiunga katika chama cha wafanyakazi. 
 
 

Chama cha wafanyakazi au chama cha waajiri lazima kisajiliwe ndani ya 
miezi sita tangu kuundwa; kushindwa kusajili ni kosa la jinai. 
 
 

Wafanyakazi wa bara wana haki ya kisheria ya kufungia wafanyakazi 

baada ya kutekeleza masharti na taratibu za kisheria.  Haki 
zinapambanuliwa kulingana na sheria.  Kwa mfano, pande zote zenye 
mgogoro zinaweza kufungwa na makubaliano ya usuluhisho na hakuna 

upande utakaojihusisha katika ngono au kufunga milango hadi 
mchakato ukamilishwe.  Hili lilitokea Oktoba, wakati serikali ilipewa amri 
ya mahakama ya kuzuia mamia ya maelfu ya walimu nchini kote 

wasigome kwa sababu ya mishahara na posho ambazo hazijalipwa.  Jaji  
aliagiza walimu na serikali kufanya usuluhisho kabla ya kuruhusu 

walimu kuendelea kugoma.  Hadi mwisho wa mwaka usuluhisho ulikuwa 
unaendelea.  
  
 

Mgomo wa kisheria unalindwa na sio uvunjaji wa mkataba, wala hauwezi 
kuchukuliwa kuwa ni kosa la jinai.  Mwajiri anaweza asimwachishe 

mfanyakazi kazi kwa kushiriki katika mgomo wa kisheria, au 
kumwachisha kazi mfanyakazi anayeridhia madai ya mwajiri wakati wa 
kufungiwa nje. 

 
 

Sheria inazuia haki ya kugoma kama kufanya hivyo kutahatarisha 
maisha na afya ya watu.  Wafanyakazi katika baadhi ya sekta (huduma 

za maji na usafi, umeme, afya na huduma zinazohusiana na maabara, 
zimamoto, uongozaji ndege, mawasiliano ya anga na huduma zozote za 

usafiri zinazotakiwa kwa ajili ya utoaji wa huduma hizi) wanazuiwa 
wasigome.  Wafanyakazi katika sekta nyingine wanaweza pia kukatazwa. 

Sheria ya kazi huko Zanzibar inatumika kwa wafanyakazi wa sekta 

binafsi tu.  Wafanyakazi wa Zanzibar hawana haki ya kugoma.  
Hawaruhusiwi kujiunga na vyama vya wafanyakazi vya bara.  Sheria ya 

kazi ya Zanzibar inahitaji chama chenye wanachama 50 au zaidi 
kusajiliwa na kuweka viwango vya elimu kwa maofisa wa chama cha 
wafanyakazi.  Asilimia 40 inayokadiriwa ya nguvu kazi ya Zanzibar 

walijiunga kwenye vyama vya wafanyakazi. 
 
 

b.  Haki ya Kuandaa na Kupanga Malipo kwa Pamoja 
 

Sheria inaruhusu katika sekta binafsi kujadili malipo kwa pamoja, na 
wafanyakazi na waajiri walifanya hivyo kwa uhuru katika mwaka huo.  
Katika sekta ya umma serikali inapanga mshahara kuitawala, ikiwa ni 

pamoja na wafanyakazi yanayomilikiwa na serikali. 
 

Kwa upande wa bara, migogoro inadhibitiwa na kutatuliwa kwa 
usuluhishi kupitia Tume ya Usuluhishi na Upatanishi.  Endapo 
msuluhishi atashindwa kutatua mgogoro ndani ya siku 30 za rufaa, au 

kipindi chochote kirefu kilichokubaliwa kwa maandishi na pande zote 
mbili, upande wowote katika mgogoro unaweza kutoa notisi ya nia yake 
ya kuanza mgomo au kufungia wafanyakazi. 

 
Iwapo upande wa usuluhishi utashindwa kuamua malalamiko, Kamishna 

wa Usuluhishi na Upatanisho anaweza kuteua msuluhishi wa kuamua 
mgogoro, au unaweza kupeleka mahakama ya kazi. 
 

Waajiri wengi wa sekta binafsi walifuata sera au mbinu zilizo kinyume na 
chama.  Kwa upande wa bara sheria inakataza shughuli za kibaguzi 
zinazofanywa na mwajiri dhidi ya wanachama; hata hivyo, kulikuwa na 

ripoti za ubaguzi kinyume na chama katika sekta rasmi binafsi katika 
mwaka huo.  Sheria inawataka waajiri walioshikwa na hatia za kufanya 

shughuli zilizo kinyume na chama kurejesha wafanyakazi. 
 
Kwa upande wa bara kuna kanda 23 zinazoshughulikia usafirishaji 

bidhaa nje (EPZs); kati ya hizo saba waendelezaji wenye leseni na 
zilizobakia ni waendeshaji wenye leseni.  Huko Zanzibar kuna kanda 

huru tatu za kiuchumi, ambazo zinashughulikiwa kama EPZ hakuna 
sheria maalumu au msamaha kutoka katika sheria za kawaida za kazi 
katika EPZ. 

 
c.    Ukatazaji wa Kazi za Kulazimishwa au za Masharti 
 

Sheria inakataza kazi za kulazimishwa au za masharti, hata hivyo kazi za 
kulazimishwa au za masharti kwa watoto zilikuwepo na watoto 

walisafirishwa kwanza kwa kazi za kulazimishwa kama watumishi wa 
nyumbani na kufikia kiwango cha chini zaidi cha unyonyaji katika 

biashara ya ngono.  
 
 

Sheria inaruhusu wafungwa kufanya kazi bila malipo katika miradi kama 

vile kilimo ndani ya gereza ili gereza lijitosheleze zaidi.  Aidha, wafungwa 
walitumiwa kama wafanyakazi wa kulazimishwa katika miradi nje ya 

gereza, kama vile, ukarabati wa barabara na miradi ya ujenzi ya serikali. 
 
d.    Ukatazaji wa Ajira kwa Watoto wa Kiwango cha chini cha Umri wa  

       Kuajiriwa. 
 

 
Sheria inakataza unyonyaji wa watoto mahali pa kazi.  Chini ya sheria 

umri wa chini wa kuajiriwa kimkataba ni miaka 14 na watoto wanaweza 
kuajiriwa tu kufanya kazi nyepesi ambazo hazielekei kuleta madhara kwa 

afya na ukuaji wao na kwamba haziathiri mahudhurio yao shuleni.  
Watoto walio chini ya miaka 18 hawawezi kufanya kazi melini au kwenye 
migodi, viwandani, au eneo lingine la kazi ambapo mazingira ya kazi 

yanaweza kuwa ya hatari. 
 
 

Sheria inaweka adhabu za makosa ya jinai kwa wanaoajiri watoto pamoja 

na kazi za kulazimishwa, wanaokiuka wanaweza kutozwa faini ya kiasi 
kisichozidi Tsh. 4,680,000 (takriban Dola za Marekani 3,900), kifungo 

cha mwaka mmoja jela, au vyote, lakini hakuna ripoti ya adhabu yoyote 
iliyotolewa katika mwaka huo, na ajira kwa watoto imebakia kuwa tatizo.  
Upungufu wa wakaguzi umesababisha utekelezaji mdogo wa masharti ya 

ajira kwa mtoto.  Data za hivi karibuni, kuanzia 2000-2001, zilionyesha 
kwamba asilimia 35.4 ya watoto wenye umri wa miaka 5 hadi 14 
walikuwa wakifanya kazi. 
 

Serikali ilitekeleza baadhi ya hatua ili kurekebisha tatizo, ikiwa ni pamoja 
na kuongeza idadi ya wakaguzi, ili kuhakikisha kuwa watoto wenye umri 

wa kwenda shule, wanakwenda shule, kuweka adhabu kwa wazazi 
ambao hawakuandikisha watoto wao shule, na kuwaelimisha waajiri 
katika sekta rasmi kutokuajiri watoto wenye umri chini ya miaka 18. 

 
Mwaka 2005 Shirika la Kazi Duniani (ILO) na UNICEF yaliripoti kwamba 
watoto walioondoka nyumbani kwenda kufanya kazi za ndani kwenye miji 

au vijiji vingine mara nyingi waliishia kunyonywa katika biashara ya 
ngono.  Kwa mujibu wa Hifadhi ya Vyama vya Wafanyakazi, Hoteli, 

majumbani, na Umoja wa Wafanyakazi husika na ILO, watoto wengi 
waliofanya kazi za ndani walikuwa wasichana, wengi wao kati ya miaka 
13 na 15.  Wengi wao walifanya kazi kati ya saa 12-14 kwa siku, siku 

saba kwa wiki, bila ya kupumzika wala kupata malipo ya ziada kwa saa 
nyingi za kazi; wakati mwingine walifanya kazi huku wakinyanyaswa.  

Mara nyingi walifanya kazi za kulazimishwa kama watumishi wa ndani 
au katika biashara ya ngono. 

 
 

ILO iliunga mkono mradi uliolenga kuongeza kasi ya kuwatoa watoto 
kutoka aina hii ya unyanyasaji ya kazi za kulazimishwa.  Sekta 

zilizohusishwa zilijumuisha kilimo cha biashara, madini, uvuvi, na kazi 
za ndani.  Mnamo mwaka 2007 jumla iliyokisiwa ya watoto elfu nne 

waliondolewa kwenye aina mbaya sana za ajira ya mtoto.  Programu ya 
muda maalumu”, mradi wa kusaidia serikali kutoka ILO, ulifanya kazi ya 
kufikia lengo la kuzuia na kuwaondoa watoto 22,000 kutoka kwenye aina 

mbaya sana ya ajira ya mtoto ifikapo 2009.  Katika mwaka huo, Wizara 
ya Kazi, pamoja na ILO, ilizindua Sera ya Taifa ya Ajira, ambayo 

inashughulikia kwa kiasi kikubwa masuala ya ajira ya mtoto. 
 
 

Ajira ya Watoto ilienea sana Zanzibar; Watoto walitumiwa katika uvuvi, 

kuchuma karafuu, kazi za ndani; biashara ndogondogo kama vile kuuza 
keki na biashara ya ngono karibu na vivutio vya watalii. 
 
 

Wizara ya Kazi iliendelea kuwajibika katika kutekeleza sheria za kazi kwa 
pamoja na Tume ya Usuluhishi na Upatanishi na mahakama ya kazi.  
Wizara iliendelea kuendesha semina kuhusu ajira ya mtoto katika 

sehemu mbalimbali nchini. 
 
 

Wizara kadhaa za serikali, ikiwa ni pamoja na Wizara ya Kazi, Maendeleo 

ya Vijana na Michezo zina vitengo maalumu vya ajira ya mtoto 
 

 
e.    Mazingira ya Kazi Yanayokubalika 
 

Viwango vya chini vipya vya mshahara vilianza mwezi Januari.  Vikiwa 
vimegawanywa katika sekta nane za ajira, kima cha chini cha mshahara 

kilikuwa Tsh. 65,000 (Dola za Marekani 55) kwa mwezi kwa wafanyakazi 
wa hoteli na cha juu sana, Tsh. 350,000 (Dola za Marekani 300) kwa 
mwezi kwa wafanyakazi katika sekta ya madini.  Utekelezaji umeonyesha 

ugumu kwa baadhi ya biashara, ambazo walilalamika kwamba walipaswa 
kupandisha mishahara kwa asilimia zaidi ya 100. 
 
 

TUCTA ilitoa tamko likitishia kuitisha mgomo nchini kote kwa sababu 
serikali ilikuwa hailipi kima cha chini cha mshahara.  Mgomo ulifutwa 
baada ya Rais Kikwete kuwaahidi wafanyakazi kwamba serikali ingelipa 

mishahara iliyoahidiwa.  Hata hivyo, hadi mwisho wa mwaka serikali 
haikusema ni lini itaanza kulipa kima kipya cha mshahara. 

Kulikuwa na ripoti kwamba kwa kuepuka kulipa kima cha chini cha 
mshahara kinachotakiwa na mafao kwa wafanyakazi walioajiriwa kwa 

zaidi ya miezi mitatu, baadhi ya waajiri waliwafukuza wafanyakazi kabla 
ya kipindi cha miezi mitatu kupita. 

 
 

Hakukuwepo na wiki ya kazi inayolingana kisheria kwa wafanyakazi wa 
sekta binafsi, lakini waajiri wengi binafsi walikuwa na wiki ya kazi ya 

siku sita, saa 44-48.  wiki ya kazi ya siku tano, saa 40 ilitumika kwa 
wafanyakazi wa serikali.  Katika mazingira mengi, haikuruhusiwa 
kisheria kuajiri wanawake kufanya kazi kati ya saa 4:0 usiku na 12:00 

asubuhi; hata hivyo, mara kwa mara wafanyakazi walipuuza kukatazwa 
huku. 

 

Sheria kadhaa hurekebisha usalama mahali pa kazi.  Wizara ya Kazi, 
Maendeleo ya Vijana, na Michezo ilisimamia mfumo wa ukaguzi; hata 

hivyo ufanisi wake ulikuwa mdogo.  Viwango vya kazi havikuhimizwa 
katika sekta isiyo rasmi, ambako wafanyakazi wengi wameajiriwa. 

 

Wafanyakazi wengi wangeweza kumshtaki mwajiri kama mazingira yao 

ya kazi yasingelingana na viwango vya afya na mazingira vya Wizara ya 
Kazi.  Hakukuwepo na matukio yaliyoripotiwa katika mwaka huo.  Kwa 

ujumla migogoro hutatuliwa kupitia Tume ya Usuluhishi na Upatanishi. 

 

 

 

 

 

 


